
ᑲᐃᐧᐣᒋᑲᑌᐠ ᑫᑯᓀᐣ ᑲᐃᐧ ᑕᓯᐣᒋᑲᑌᐠ 

ᐊᐧᓴ ᑭᐁᐧᑎᓄᐣᐠ ᐅᐣᒋ   

ᐊᐧᓴ ᑭᐁᐧᑎᓄᐣᐠ ᐅᐦᐅᒪ ᐅᐣᑌᕑᐃᔪ 24,000 ᐊᓂᓯᓇᐯᐠ ᑲᐯᓯᐊᐧᐠ ᐅᐦᐅᒪ 34 ᑕᓯᑫᐃᐧᓇᐣ ᑕᐃᐧᓀᓴᐣ ᑲᔦ 
ᐅᑲᓯ ᓴᑲᐃᑲᓂᐣᐠ ᒥᓇ ᒧᓯᓂ. ᐊᓂᓯᓇᐯᐠ ᐃᐣᑕᓯᓂᐊᐧᐠ ᐊᐊᐧᓯᒣ 90 ᐳᕑᓭᐣᐨ ᑲᑲᐯᓯᐊᐧᐨ ᐃᐢᑯᓂᑲᓇᐣ, 
ᐱᒥᓭᐃᐧᓇᐣ ᑲᐊᐸᒋᑐᐊᐧᐨ. ᐊᓂᓯᓇᐯᒧᐃᐧᓇᐣ ᑲᐊᐸᑕᑭᐣ ᐊᒋᐸᐁᐧᐃᐧᐣ, ᐅᒪᐢᑭᑯᒧᐁᐧᐃᐧᐣ ᒥᓇ ᐊᐱᑕ 
ᐅᒪᐢᑭᑯᒧᐁᐧᐃᐧᐣ. ᐊᓂᓯᓇᐯᐠ ᑲᑲᐯᓯᐊᐧᐨ ᐊᐧᓴ ᑭᐁᐧᑎᓄᐣᐠ ᒪᐊᐧᐨ ᐅᑭᒋ ᐊᐸᒋᑐᓇᐊᐧ ᐅᐦᐅᒪ ᑭᐁᐧᑎᓄᐣᐠ 
ᐊᒣᕑᐃᑲ, ᐅᑭᑫᐣᑕᓇᐊᐧ ᐁᑲᐧ ᐅᑕᐯᓂᑕᓇᐊᐧ. ᒥᓯᐣ ᑭᔭᐱᐨ ᐅᑎᓯ ᐱᒥᑐᑕᓇᐊᐧ, ᐁᓇᓇᐣᑕᐁᐧᐣᒋᑫᐊᐧᐨ, 
ᐁᑲᐧᐢᑫᐧᐱᓀᐊᐧᐨ ᒥᓇ ᐁᐊᐧᓂᐃᑫᐊᐧᐨ . 

ᐊᐧᓴ ᑭᐁᐧᑎᓄᐣᐠ ᐅᐦᐅᒪ ᐅᐣᑌᕑᐃᔪ ᒪᐊᐧᐨ ᒥᓴ, ᐁᒪᐢᑲᐊᐧᑌᐠ ᐊᐦᑭ ᑲᐅᐣᒋ ᐊᓄᑭᒪᑲᐠ. 42 ᐳᕑᓭᐣᐨ ᐃᓂᑲᐧ 
ᐅᐦᐅᒪ ᑭᐁᐧᑎᓄᐣᐠ ᐅᐣᑌᕑᐃᔪ, ᐁᒥᓴᐠ ᐅᐦᐅᒪ ᑭᐁᐧᑎᓄᐣᐠ ᐅᐣᑌᕑᐃᔪ, ᑲᐅᐣᒋ ᒪᒋᔭᐠ ᒪᓇᑐᐸ ᐃᐁᐧᑎ ᐊᐱᐣ 
ᓀᐣᑲᐱᐊᐧᓄᐣᐠ ᒉᒥᐢ ᐯ ᒥᓇ ᐊᐸᓄᐣᐠ ᑯᐯᐠ. ᐊᓯᐨ ᓂᓯᐣ ᐸᐸᑲᐣ ᑲᐃᓯᓇᑲᐧᑭ ᐊᐦᑭᐣ: ᐃᐁᐧᑎ ᐊᐱᓂᑯ ᑲᐃᓯ 
ᒪᐢᑭᑯᐊᐧᐠ ᐊᐧᐸᓄᐣᐠ ᒥᓇ ᑲᐃᓯ ᓂᐱᐊᐧᑲᒥᑲᐠ ᐊᑎᓴᐣ ᐯ; ᐃᐁᐧᑎ ᐊᐱᐣ ᓀᐣᑲᐱᐊᐧᓄᐣᐠ ᒥᓇ ᓴᐊᐧᓄᐣᐠ ᑲᐃᓯ 
ᑭᒋ ᒥᑎᑯᑲᐠ ᑲᓇᑕ ᐊᐦᑭᓂ ᑲᑎᐯᐣᑕᐣᐠ. ᑲᐃᓇᓄᑭᒪᑲᐠ ᐃᐦᐃᒪ ᑲᐅᐣᒋ ᓂᑕᐃᐧᑭᐣᑭᐣ, ᐊᐧᓴ ᑭᐁᐧᑎᓄᐣᐠ 
ᓄᐱᒪᑲᒥᐠ, ᑲᐃᓯ ᒪᐢᑭᑲᐧᑲᒥᑭᑲᐠ ᒥᓇ ᑲᐃᓯ ᓂᐱᐊᐧᑲᒥᑲᐠ ᒪᐊᐧᐨ ᑭᒋᓇᐸᑕᐣ ᑲᒥᑲᒋᑲᑌᐠ ᑲᐊᓂ ᐊᔭᐣᒋᓯᐁᐧᐸᐠ 
ᒥᓯᐁᐧᑲᒥᐠ.  

ᐊᐊᐧᓯᒣ 200 ᐸᐸᑲᐣ ᑲᐃᓯᓇᑯᓯᐊᐧᐨ ᐊᐃᐧᔭᓯᓴᐠ ᒥᓇ ᑭᓄᓭᐠ ᑕᓯᑫᐊᐧᐠ ᐅᐦᐅᒪ ᐊᐧᓴ ᑭᐁᐧᑎᓄᐣᐠ, ᐊᐁᐧᓄᐊᐧᐠ 
ᑲᔦ ᓄᐱᒪᑲᒥᐠ ᑲᑕᓯᑫᐊᐧᐨ ᐊᑎᑲᐧᐠ ᒥᓇ ᑭᐣᑲᐧᐦᐊᐣᑫᐠ, ᐁᑲᐧ ᒥᓇ ᒥᓯᓂᐊᐧᐠ ᑲᐊᐧᐱᓯᐊᐧᐨ ᒪᑲᐧᐠ, ᑭᒋᑲᒥᐃᐧ 
ᑭᓄᓭᐠ ᒥᓇ ᓂᑲᐠ ᐅᐦᐅᒪ ᐅᐣᑌᕑᐃᔪ. ᐊᐊᐧᓯᒣ ᒥᓫᐃᔭᐣ ᐱᔭᐣᒋᐢᑲᐊᐧᐠ ᐱᓀᓯᓴᐠ ᐁᐊᐧᓯᐢᑫᐊᐧᐨ ᐅᐦᐅᒪ ᐊᐧᓴ 
ᑭᐁᐧᑎᓄᐣᐠ. ᐱᓀᓯᓴᐠ ᐊᑲᒪᑭᐣᐠ ᑲᐅᐣᒋᓭᐊᐧᐨ ᐅᐣᑕᑎᓯᐊᐧᐠ ᐃᐦᐃᒪ ᐊᑎᓴᐣ ᐯ ᒥᓇ ᒉᒥᐢ ᐯ.   

ᒣᑲᐧᐨ ᐃᐧᓂᑯ ᑲᐊᔭᒪᑲᐣ ᑎᐱ ᐱᐊᐧᐱᑯᑫᐃᐧ ᐊᓄᑭᐃᐧᓇᐣ ᐃᐦᐃᒪᓇᑫ ᐊᐧᓴ ᑭᐧᐁᑎᓄᐣᐠ, ᒪᐊᐧᐨ ᒥᐢᑕᐦᐃ ᑭᔭᐱᐨ 
ᐁᔭᒪᑲᐣ ᐱᐊᐧᐱᑯᑫᐃᐧᐣ ᑲᓇᓇᐣᑎᓂᑲᑌᑭᐣ. ᓂᓯᐣ ᐊᔭᐊᐧᐣ ᒣᑲᐧᐨ ᑲᐱᒪᓄᑭᒪᑲᑭᐣ ᐱᐊᐧᐱᑯᑲᓇᐣ ᐊᐧᓴ 
ᑭᐁᐧᑎᓄᐣᐠ, ᒥᓇ ᑕᐢ ᑲᐱ ᓇᓇᐣᑕᐊᐧᓯᓂᐁᐧᐊᐧᐨ ᐃᓯ ᑭᑫᐣᑕᑲᐧᐣ ᐁᐊᔭᒪᑲᐠ ᓱᓂᔭᐊᐧᓯᐣ ᑲᓇᓇᐣᑎᓇᐊᐧᑲᓄᐨ, 
ᐃᐦᐃᒪ ᒪᔭᑦ ᑲᓯ ᒥᑲᐊᐧᑲᓄᐨ “ᐃᐧᑲᐧᓯᑲᒪᐣᐠ” . ᒥᑎᑯᑫᐃᐧᐣ ᒥᓇ ᑭᒥᑭᑲᑌ ᐃᒪ 6 ᐱᓂᐢ 7 ᐳᓭᐣᐨ ᐃᐦᐃᒪᓇᑫ 
ᑲᓯ ᒥᓯᐁᐧᑲᒪᑲᐠ ᐊᐧᓴ ᑭᐁᐧᑎᓄᐣᐠ. ᐊᓂᓯᓇᐯᐠ ᒥᓇ ᐱᐊᐧᐱᑯᑫᐃᐧᓂᓂᐊᐧᐠ ᓇᓇᑲᑕᐁᐧᐣᑕᒧᐊᐧᐠ ᒋᑭ ᐊᓂ 
ᓇᐣᑭᑐᐊᐧᐸᐣ ᐃᐦᐃᒪᓇᑫ ᐊᐧᓴ ᑭᐁᐧᑎᓄᐣᐠ ᐊᓯᐨ ᒥᓇ ᑲᐯᐃ ᑭᒋ ᒥᑲᓇ ᑲᐊᔭᒪᑲᑭᐣ ᒥᓇ ᐃᐢᑯᑌᐃᐧᔭᐱᐣ 
ᑲᐊᓂᓇᐱᑫᒧᑭᐣ. ᐊᐦᐃᐣ ᑲᔦ ᑕᑲᐧᓄᐣ ᑫᓇᓇᐱ ᐊᐸᑕᑭᐣ ᐃᐢᑯᑌ ᑲᐅᐣᒋ ᒪᒋᐸᓂᒋᑫᒪᑲᐠ (ᓄᑎᐣ ᒥᓇ ᓂᐱᐦ) 
ᓴᑯᐨ ᑕᐢ ᐅᐣᑌᕑᐃᔪ ᐅᑭᒪᐃᐧᐣ ᐅᑐᓇᑯᓂᑫᐃᐧᓀᐢ ᒥᐦᐃᒪ ᐸᐣᑭᒋᐨ ᐁᐃᓯ ᐊᒋᐣᑭᑫᒪᑲᐠ ᐃᐦᐃᒪᓇᑫ ᒋᑭ ᐅᐣᒋ 
ᐊᐸᑕᑭᐸᐣ ᓂᐱᑲᐣᐠ ᑲᐅᐣᒋ ᐊᓄᑭᒪᑲᑭᐣ ᐃᐦᐃᒪᓇᑫ ᐊᐧᓴ ᑭᐁᐧᑎᓄᐣᐠ.  

ᐅᐣᑌᕑᐃᔪ ᐅᑭᒪᐃᐧᐣ ᒥᓇ ᐃᐢᑯᓂᑲᓇᐣ ᐊᓴ ᐁᐧᐢᑲᐨ ᐅᑭᑫᐣᑕᒪᐊᐧ ᑲᑭᒋᓇᐸᑕᓂᓂᐠ ᑲᐅᓇᑌᓂᐠ ᑫᐃᓇᐸᑕᓂᓂᐠ 
ᐊᐦᑭᓂ, ᐃᐦᐃᐁᐧ ᑲᔦ ᒋᐅᓀᐣᒋᑲᑌᐠ ᐊᓂᐣ ᑫᐃᓇᐸᑕᐠ ᐊᐦᑭ ᒥᓇ ᓂᐱᐦ ᐃᐁᐧᑎ ᓂᑲᐣ. ᐊᐧᓴ ᑭᐁᐧᑎᓄᐣᐠ 
ᐅᐦᐅᒪ ᐅᐣᑌᕑᐃᔪ ᑲᐃᐧᐣ ᐃᐧᑲᑕ ᐅᑭ ᐅᐣᒋ ᐊᐧᐸᐣᑕᓯᐣ ᐅᓇᒋᑫᐃᐧᓂᓂ ᑫᐃᓇᐸᑕᓂᓂᐠ ᐊᐦᑭᓂ ᐊᓴ ᑲᑭ 
ᑐᒋᑲᑌᓂᐠ ᒥᓯᐁᐧ ᑭᐁᐧᑎᓄᐣᐠ.  

ᐃᐢᑯᓂᑲᓇᐣ ᒥᓇ ᐅᐣᑌᕑᐃᔪ ᑭᑫᐣᑕᒧᐊᐧᐠ ᐃᐦᐃᐁᐧ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᐃᐦᐃᒪ ᐊᐧᓴ ᑭᐁᐧᑎᓄᐣᐠ 
ᐁᐊᐣᑕᐁᐧᐣᑕᒧᒪᑲᐠ ᐸᑲᐣ ᑫᐃᓯ ᐅᑕᐱᓂᑲᑌᐠ ᒥᓇ ᐸᑲᐣ ᒋᐅᐣᑎᓂᑲᑌᑭᐣ ᐅᐦᐅᒪ ᓇᑫᐃ ᐅᐣᑌᐦᐃᔪ ᑫᐊᐸᑕᑭᐣ 
ᑫᐅᐣᒋ ᑲᐅᐣᒋ ᐃᐧᒋᐃᐁᐧᑲᑫᒪᑲᑭᐣ. ᐃᐦᐃᒪ 1985 ᑎᐸᒋᒧᐃᐧᐣ ᑲᑭ ᐸᑭᑎᓂᑲᑌᑭᐸᐣ ᐃᐦᐃᐁᐧ ᐅᐣᒋ ᑲᓇᑕ ᑭᒋ 
ᐅᑭᒪ ᓇᓇᑲᒋᒋᑫᑕᒪᑫᐃᐧᐣ ᐃᐦᐃᐁᐧ ᐅᐣᒋ ᑭᐁᐧᑎᓄᐣᐠ ᐊᐦᑭ ᐅᑭ ᐸᑭᑎᓇᓇᐣ ᒪᐊᐧᐨ ᑲᑭᒋᓀᐣᑕᑲᐧᑭᐣ 
ᐃᑭᑐᐃᐧᓇᐣ ᐁᐃᑭᑐᒪᑲᐠ ᒪᐊᐧᐨ ᐃᐢᓴᐣ ᐁᑭᒋᓀᐣᑕᑲᐧᐠ ᑭᐁᐧᑎᓄᐃᐧᓂᓂᐊᐧᐠ ᒋᐃᐧᒋᑕᐧᐊᐧᐨ, ᐃᑫᐧᓄᐊᐧᐠ ᒪᔭᑦ 
ᐊᓂᓯᓇᐯᐠ, ᐃᐦᐃᐁᐧ ᑲᐱᒥ ᐊᓄᑲᑌᑭ ᐊᐦᑭ ᑫᐃᓇᐸᑕᐠ ᒥᓇ ᐊᐦᑭᑲᐣᐠ ᑲᐅᐣᑎᓂᑲᑌᑭᐣ ᐱᐊᐧᐱᑯᑲᓂᐣᐠ ᓇᑫᐃ 
ᐊᓀᐣ ᑫᐃᓯ ᐊᐧᐅᓀᐣᒋᑲᑌᑭᐣ ᑫᑯᓀᓇᐣ.   

ᐁᐧᐢᑲᐨ, ᒥᐢᑕᐃ ᐅᑭ ᐊᓄᑲᑕᓇᐊᐧᐸᐣ ᐃᐁᐧ ᑕᐱᐢᑯᐨ ᐊᓂᓯᓇᐯᐠ ᒥᓇ ᐅᐣᑌᕑᐃᔪ ᐁᑭ ᐅᓇᑐᐊᐧᐨ ᐃᐦᐃᒪ 
ᓇᑫᐃ ᐊᐧᓴ ᑭᐁᐧᑎᓄᐣᐠ. ᓴᑯᐨ ᑕᐢ ᐃᐁᐧᓄᐣ ᑲᑭ ᐊᓄᑲᑌᑭᐣ ᐁᑭ ᐅᐣᒋ ᐊᓄᑭᓭᓯᓄᑭᐣ ᐅᓇᒋᑫᐃᐧᓇᐣ ᑲᑭ 
ᐅᓇᑐᐊᐧᐸᐣ ᐅᐣᑌᕑᐃᔪ ᒥᓇ ᐊᓂᓯᓇᐯᐠ, ᐊᒥᑕᐢ ᑲᑭ ᐃᓯᓭᐠ ᐁᑭ ᐅᐣᒋ ᐃᐧᒋᐃᐁᐧᓭᑭᐣ ᐃᐦᐃᒪ ᓇᑫᐃ 
ᑲᐅᓇᒋᑲᑌᑭᐣ ᒥᐦᐃᒪ ᐅᓇᒋᑫᐃᐧᓂᐣᐠ.  

ᒣᐧᑲᐨ 2002, ᑭᒪᒪᐃᐧ ᐅᓇᒋᑲᑌᐸᐣ ᑕᓯᑫᐃᐧᓂᐣᐠ ᒋᐅᐣᒋ ᐊᓄᑲᑕᒧᐊᐧᐨ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᑲᑭ 
ᐅᓇᑐᐊᐧᐨ ᐊᐁᐧᓄᐠ ᐊᓂᓯᓇᐯᐠ ᒥᓇ ᐅᐣᑌᕑᐃᔪ ᐃᐦᐃᒪ ᑲᐅᐣᒋ ᐊᓯᒋᓯᐣᐠ ᑭᐁᐧᑎᓄᐣᐠ ᐊᐦᑭᐃᐧ ᐅᓇᒋᑫᐃᐧᓇᐣ 
(NBI).  ᐃᐦᐃᐧᐁ ᑕᐢ NBI ᑭᐃᓯ ᒪᒋᒋᑲᑌᐸᐣ ᐁᑭ ᐃᑭᑐᐊᐧᑯᐸᓀᐣ ᒥᐢᑕᐃ ᐊᓂᓯᓇᐯᐠ ᐁᑭ 
ᓇᓇᑲᑕᐁᐧᐣᑕᒧᐊᐧᐸᐣ ᒥᑎᑯᑫᐃᐧᐣ ᐸᐣᑭᒋᐨ ᑭᐁᐧᑎᓄᐣᐠ ᐃᒪᓇᑫ ᑲᐃᓯ ᑭᑭᓇᐊᐧᒋᒋᑲᑌᐠ ᒪᓯᓇᐃᑲᓀᐢ ᑲᐃᓯ 
ᐸᑭᑎᓂᑲᑌᐠ ᑫᐃᓯ ᒥᑎᑯᑲᓂᐊᐧᐠ. ᐅᐦᐅᐧᐁ ᑕᐢ ᐃᓯᒋᑫᐃᐧᐣ ᑭᐃᓯ ᐅᓀᐣᑕᑲᐧᐣ ᐁᑭ ᐸᐸᑫᐧᓇᒪᑎᐊᐧᐨ ᑫᐃᓯ 
ᐸᐸᒥᓯᑲᐣᑕᒧᐊᐧᐨ, ᐁᑭ ᐊᐸᒋᑐᐊᐧᐨ ᐊᓂᓯᓇᐯ ᐅᑭᑫᐣᑕᒪᐃᐧᓇᐣ ᑲᑭ ᐊᐧᐅᓀᐣᑕᒧᐊᐧᐨ ᑫᑯᓀᓇᐣ, ᒥᓇ ᒪᐊᐧᐨ 
ᐱᑯ ᐁᑭ ᐃᐧᒋᐊᐊᐧᐨ ᐃᐦᐃᒪ ᐊᓂᓯᓇᐯᐠ ᐅᐦᐅᐁᐧ ᐅᐣᒋ. ᐊᒥᑕᐢ ᑲᑭ ᐊᓂᓯᓭᐠ ᐃᐦᐃᒪ ᒋᐊᓄᐣᒋ 
ᒪᐢᑲᐃᐧᑲᐸᐃᐧᒪᑲᐠ ᑫᐃᓯ ᒪᒪᐃᐧᑭᑲᑌᐠ  ᐅᓇᒋᑫᐃᐧᓂᐣᐠ ᒥᓇ ᐅᓀᐣᐅᑕᒪᑫᐃᐧᓂᐣᐠ ᒥᓇ ᑕᐢ ᑭᐊᓂᓯᓭ ᐁᑭ ᐊᓂ 
ᒥᓄᑭᓯᒋᑲᑌᐠ ᓂᐢᑕᑦ ᑕᓯᑫᐃᐧᓂᐠ ᑲᑭ ᐅᐣᒋ ᐅᓇᑐᐊᐧᐨ ᐊᐦᑭ ᑫᐃᓇᐸᑕᐠ ᐅᓇᒋᑫᐧᐣ ᐅᒪᓇᑫ ᐅᐣᑌᕑᐃᔪ ᒣᑲᐧᐨ 
2006, ᒥᐃᐁᐧ ᐊᐧᐱᒥᑲᐧᐣ ᒥᑎᑯᑫᐃᐧᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ.   

ᒣᑲᐧᐨ ᒍᓫᐊᐃ ᑭᓯᐢ 2008, ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᑲᑭ ᒪᒋᒋᑲᑌᐠ ᐅᐣᑌᕑᐃᔪ 
ᑲᐅᑭᒪᐃᐧᐨ ᑭᑎᐸᒋᒧ, ᐁᑭ ᐃᑭᑐᐨ ᒪᒪᐤ ᒋᐊᓄᑲᑌᓂᐠ ᐅᐦᐅᐁᐧ ᑕᓯᑫᐃᐧᐣ ᑲᐅᐣᒋ ᐅᓇᒋᑲᑌᐠ ᐊᐦᑭ ᑫᐃᓇᐸᑕᐠ 
ᐃᒪᓇᑫ ᑲᑭᓇ ᐊᐃᐧᔭᐠ ᑲᑲᐯᓯᐊᐧᐨ ᐊᐧᓴ ᑭᐁᐧᑎᓄᐣᐠ. ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᑎᐸᑯᓂᑫᐃᐧᐣ, 2010, ᐊᔭᒪᑲᐣ 
ᐅᓇᓱᐁᐧᐃᐧᐣ ᑲᐃᑭᑐᒪᑲᐠ ᒋᑲᐢᑭᑐᐊᐧᐨ ᐊᓂᓯᓇᐯᐠ ᒥᓇ ᐅᐣᑌᕑᐃᔪ ᒪᒪᐤ ᒋᐅᓇᑐᐊᐧᐨ ᒥᓇ ᒋᓴᐳᓇᒧᐊᐧᐨ 
ᑕᓯᑫᐃᐧᓂᐣᐠ ᑲᐅᐣᒋ ᐅᓇᒋᑲᑌᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ. ᐅᐦᐅᐧᐁ ᐅᓇᑯᓂᑫᐃᐧᐣ ᒥᓇ ᐃᑭᑐᒪᑲᐣ 
ᐁᐊᐣᑕᐁᐧᐣᑕᑲᐧᐠ ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑲᐱᒥ ᐊᓄᑲᑌᐠ ᒋᑲᐧᔭᐣᒋᒋᑲᑌᐠ ᒥᓇ ᑲᐅᐣᒋ 
ᓂᑲᓂ ᑲᓇᐊᐧᐸᐣᑕᒧᐊᐧᐨ ᐅᐦᐅᐁᐧ ᑲᑐᒥᑲᑌᐠ ᐃᓯᒋᑫᐃᐧᐣ ᒋᐅᐣᒋ ᓇᓇᑲᑕᐁᐧᐣᑕᒧᐊᐧᐨ ᑫᑯᓀᓂᐊᐧᐠ ᒪᔭᑦ ᑲᑲᑫᐧ 
ᐊᓄᑲᑌᐠ ᒣᑲᐧᐨ ᐅᓇᑐᐊᐧᐨ ᐅᑐᓇᒋᑫᐃᐧᓂᐊᐧ. ᐊᐦᐊᐁᐧ ᑲᐊᓄᑲᑌᐠ ᒥᐁᐧ ᐊᐃᓇᑌᐠ ᒋᐅᐣᒋ ᑭᑭᓄᐊᒪᑯᐊᐧᐨ 
ᑲᐅᓇᒋᑫᐊᐧᐨ ᒥᓇ ᒋᐅᐣᒋ ᐃᐧᒋᐃᑯᐊᐧᐨ ᑲᐅᓇᒋᑫᐊᐧᐨ ᒥᓯᐁᐧ ᑫᐃᓯ ᓇᓇᑲᑕᐁᐧᐣᑕᒧᐊᐧᐨ ᐅᐦᐅᐁᐧ ᐅᐣᒋ. 

ᐃᐦᐃᐁᐧ ᓂᐢᑕᑦ ᑲᑭ ᑕᓯᐣᒋᑲᑌᐠ ᑫᑯᓀᓂᐊᐧᐠ ᐁᐃᓇᐧᑌᐠ ᐅᐦᐅᐁᐧ ᑲᐱᒪᓄᑲᑌᐠ ᐊᓂᓯᓇᐯᐠ ᒥᓇ ᑲᐊᓯᑕᑭᒥᐣᑕᐧ 
ᑲᐃᐧ ᐃᓯᒋᑲᓂᐊᐧᐠ ᒣᑲᐧᐨ 2008 ᐱᓂᐢ 2009. ᐅᐣᑌᕑᐃᔪ ᐅᑭ ᐃᐧᑕᓄᑭᒪᐣ ᐊᓂᓯᓇᐯ ᐊᐢᑭ ᒥᓇ 
ᑲᑕᑎᐸᓇᑭᓱᐊᐧᐨ ᐅᑭᒪᑲᓇᐠ ᑲᐃᓴᑕᒪᑯᐊᐧᐨ ᐃᒪᓇᑫ ᐅᐢᑭ ᒪᒋᑕᐃᐧᐣ (ᑭᐁᐧᑎᓄᐣᐠ ᑲᐅᐣᒋ ᑎᐯᐣᑕᑯᓯᐊᐧᐨ) 
ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᑲᐱᒪᓄᑲᑕᒧᐊᐧᐨ ᑲᑭ ᑲᑭᑐᐊᐧᐨ, ᐊᓯᐨ ᑲᔦ ᐁᑭ ᑕᓯᐣᑕᒧᐊᐧᐨ ᑲᑭᒋᓀᐣᑕᑲᐧᑭᐣ 
ᒥᓇ ᑫᐊᓂᐊᔦᓯᒋᑲᓂᐊᐧᐠ ᑫᐱᒥᓂᓴᐃᑲᑌᐠ ᐃᐦᐃᐁᐧ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᐃᐦᐃᒪ ᐊᐧᓴ ᑭᐁᐧᑎᓄᐣᐠ. 

ᐃᐁᐧᓄᐣ ᑕᓯᐣᒋᑫᐃᐧᓇᐣ ᑭᐃᐧᒋᐃᐁᐧᓭ ᒋᐅᓇᒋᑲᑌᐠ ᑫᐃᓯ ᐸᐱᑭᓯᒋᑲᑌᐠ ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ 
ᐅᓇᑯᓂᑫᐃᐧᐣ.  

ᑭᒋ ᐃᒥᑯᑭᒪ ᑫᐃᐧᐣ ᐅᑭ ᐅᓇᑐᐣ ᐊᐧᓴ ᑭᐁᐧᑎᓄᐣᐠ ᑫᐅᐣᒋ ᐊᔭᒥᑕᑯᐨ ᐊᐱᑕᒪᑫᐃᐧᐣ ᒥᓇ ᐃᐦᐃᐁᐧ ᐊᐧᓴ 
ᑭᐁᐧᑎᓄᐣᐠ ᑲᓇᓇᐣᑕᐃᐧ ᑭᑫᐣᒋᑫᑕᒪᑯᐨ ᑫᐅᐣᒋ ᐊᔭᒥᑕᒧᐨ ᐅᑭᒪᐃᐧᓂᐠ ᐃᓀᑫᐃ ᐃᐦᐃᐁᐧ ᐅᐣᒋ ᐊᐦᑭ 
ᑫᐃᓇᐸᑕᐠ ᐅᓇᒋᑫᐃᐧᐣ ᐁᐧᑎ ᐊᐧᓴ ᑭᐁᐧᑎᓄᐣᐠ. ᐊᐁᐧᓄᐣ ᑫᐊᔭᒥᑕᒪᑯᐨ ᐅᑭ ᐃᓇᐊᐧᐣ ᑲᐅᑭᒪᐃᐧᓂᐨ ᑫᒋᓇᐨ 
ᒋᐊᓯᑕᑌᑭᐣ ᐃᓂᐣ ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᑭᐣ ᐅᑐᓇᒋᑫᐃᐧᓂᐊᐧ ᒥᓯᐁᐧᑲᒥᐠ ᒋᐃᓯ ᓇᓇᑲᑕᐁᐧᐣᑕᒧᒪᑲᐠ 
ᐊᓂᐣ ᑯᑕᑭᔭᐣ ᐊᔭᐊᐧᐣ ᑫᐃᓯᒋᑲᓂᐊᐧᐠ ᐊᐦᐃᑕᐢ ᒋᑭ ᑐᑭᐢᑭᑲᑌᐠ ᐊᓂᓯᓇᐯ ᐅᑕᑭᒧᐊᐧ ᑲᐊᐸᒋᑐᐊᐧᐨ. ᐃᐁᐧ 
ᑲᓇᓇᐣᑕᐃᐧ ᑭᑫᐣᒋᑫᑕᒪᑯᐨ ᑭᐃᑭᑐᐊᐧᐠ ᐊᓀᓯ ᑭᑫᐣᑕᒧᐊᐧᐨ ᒣᑲᐧᐨ ᑲᐃᓯᐢᑲᒪᐠ ᒥᓇ ᑲᐊᓂᐊᔭᒪᑲᑭᐣ 
ᑲᓇᓇᑲᐣᑕᐁᐧᐣᑕᒧᐃᐁᐧᒪᑲᑭᐣ ᐃᒪᓇᑫ ᐊᐦᑭᑲᐣᐠ ᑲᓂᑕᐃᐧᑭᑭᐣ, ᒥᓇ ᐊᐃᐧᔭᓯᓴᐠ ᑲᔦ ᐃᒪᓇᑫ ᐊᐧᓴ ᑭᐁᐧᑎᓄᐣᐠ, 
ᒥᓇ ᑕᐢ ᐁᑭ ᑭᑭᓇᐊᐧᒋᑐᐊᐧᐨ ᑫᑯᓀᓇᐣ ᑲᑭᑫᐣᑕᑲᐧᑭᐣ ᒥᓇ ᐃᐧᐣᑕᒪᑫᐃᐧᐣ ᑲᐊᔭᑭᐣ. ᐱᑯ ᐅᓇᓇᐣᑕᐃᐧᑭᑫᐣᒋᑫᐠ 
ᐃᐢᑲᐧᔭᓄᐣᐠ ᑲᑭ ᐸᑭᑎᓇᒧᐊᐧᐨ ᐅᑎᐸᒋᒧᐃᐧᓂᐊᐧ “ᓇᓇᐣᑕᐃᐧ ᑭᑫᐣᒋᑫᐃᐧᐣ ᑲᐃᐧ ᐊᐣᒋᒋᑲᑌᐠ ᐊᐧᓴ ᑭᐁᐧᑎᓄᐣᐠ” 
ᐃᐧᐣᒋᑫᒪᑲᐣ ᐸᑎᐣ ᐃᐧᐣᑕᒪᑫᐃᐧᓇᐣ ᑲᐃᓯ ᒥᑲᒧᐊᐧᐨ ᐅᓇᓇᐣᑕᐃᐧ ᑭᑫᐣᒋᑫᐃᐧᓂᐊᐧ ᑫᑭ ᐊᐸᒋᑐᐊᐧᐸᐣ ᐊᐁᐧᓄᐠ 
ᐊᓂᓯᓇᐯᐠ ᒥᓇ ᐅᐣᑌᕑᐃᔪ ᑲᐅᑭᒪᐃᐧᐨ ᑲᐃᐧ ᐃᐧᒋᐃᑐᐊᐧᐨ ᒋᐅᓇᑐᐊᐧᐨ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ 
ᑲᐱᒪᓄᑲᑌᐠ.   

1.0 ᐃᐧᐣᑕᒪᑫᐃᐧᐣ 

ᐅᐣᑌᕑᐃᔪ ᐅᑭᒪᐃᐧᐣ ᐅᐱᒥ ᐃᐧᑕᓄᑭᒪᐣ ᐊᓂᓯᓇᐯᐣ ᐃᐦᐃᐁᐧ ᐅᐣᒋ ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᐠ ᐊᐦᑭ 
ᑫᐃᓇᐸᑕᐠ ᐅᓇᒋᑫᐃᐧᓇᐣ ᒥᐦᐃᒪ ᑫᐅᐣᒋ ᐃᐧᒋᒋᑫᒪᑲᐠ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ 
ᑲᐱᒪᓄᑲᑌᐠ. ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐅᓇᑯᓂᑫᐃᐧᐣ, 2010 ᒥᐦᐃᒪ ᑲᐅᐣᒋ ᒪᒋᐢᑲᒪᑲᐠ ᐅᓇᓱᐁᐧᐃᐧᐣ ᑫᐅᐣᒋ 
ᐃᐧᒋᒋᑫᒪᑲᐠ ᑕᓯᑫᐃᐧᓂᐣᐠ ᐃᓇᑫᐃ ᐁᐧᑎ ᐊᐧᓴ ᑭᐁᐧᑎᓄᐣᐠ ᐅᐣᑌᕑᐃᔪ ᒥᓇ ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᐦᑭ 
ᑫᐃᓇᐸᑕᐠ ᑲᐱᒪᓄᑲᑌᐠ ᐅᓇᒋᑫᐃᐧᐣ ᑫᑭᑭᓄᐦᐊᒪᑫᑲᒪᐠ ᐅᓇᒋᑫᐃᐧᓂᐣᐠ. ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ 
ᐅᓇᑯᓂᑫᐃᐧᐣ ᐃᓯ ᑲᓇᐊᐧᐸᐣᒋᑫᒪᑲᐣ ᐊᒥᐱᑯ ᒥᓯᐁᐧ ᑲᐃᓯᓇᑲᐧᐠ ᐊᐧᓴ ᑭᐁᐧᑎᓄᐣᐠ ᐃᒪᑲᔦ ᐁᑕ ᑕᐃᓇᐣ, 
ᑲᐊᑲᒋᐣᑭᐣ ᑲᑎᐸᓂ ᑎᐯᐣᑕᒧᐊᐧᐨ ᐊᐦᑭᓂ ᒥᓇ ᐊᓂᓯᓇᐯᐃᐧ ᐃᐢᑯᓂᑲᓇᐣ (ᑲᓇᑕ ᐅᑭᒪᐃᐧᐣ ᑲᑎᐯᐣᑕᑭᐣ). 

ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᑲᑕᓱ ᐸᐯᓯᑲᐧᑭᐣ ᐃᐢᑯᓂᑲᓇᐣ ᐅᑐᓇᑐᓇᐊᐧ 
ᐊᐣᑎ ᓇᑫᐃ ᐊᐦᑭ ᑫᐃᓯ ᒪᓇᒋᒋᑲᑌᐠ ᒥᓇ ᐊᐣᑎ ᓇᑫᐃ ᑫᑭᓯ ᐸᑭᑎᓂᑲᑌᑭᐸᐣ ᑫᐱᒥᐢᑲᒪᑲᐠ ᓱᓂᔭᐊᐧᓄᑭᐃᐧᐣ 
ᑫᐅᐣᒋ ᒪᒋᒋᑲᑌᐠ. ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑲᐱᒪᓄᑲᑌᐠ ᑕᐃᐧᒋᒋᑫᒪᑲᐣ ᑲᐃᐧ ᐅᓇᒋᑲᑌᐠ 
ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ ᒥᓇ ᑫᑭ ᑭᑭᓄᐊᒪᑫᒪᑲᑭᐣ ᑫᐊᓂ ᐊᔭᓯᒋᓭᑭᐣ ᑫᑯᓀᓇᐣ ᐁᑲ ᐃᒪ ᑲᑕᑲᐧᑌᑭᐣ 
ᑲᐃᐧᓯ ᐅᓇᒋᑲᑌᑭᐣ ᐊᐦᑭᑲᐣᐠ ᑲᐃᓯ ᓇᓇᑲᑕᐁᐧᐣᑕᑲᐧᑭᐣ. 

ᑕᓯᑫᐃᐧᓂᐣᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ ᐊᓯᐨ ᒥᓯᐣ ᐅᑕᓄᑲᑕᓇᐊᐧ ᑕᓯᑫᐃᐧᓇᐣ 
ᒥᓯᐁᐧ ᐊᐧᓴ ᑭᐁᐧᑎᓄᐣᐠ ᒥᐱᑯᑕᐢ ᑫᐃᓯ ᐱᒪᓄᑲᑌᑭᐣ. ᐊᐁᐧᓄᐠ ᑲᓇᓇᑲᐣᑕᐁᐧᐣᑕᒧᐊᐧᐨ ᐊᓂᓯᓇᐯᐠ ᐅᒪᓇᑫ 
ᐅᐣᑌᕑᐃᔪ ᑲᑲᐯᓯᐊᐧᐨ. 

ᐊᐦᐊᐁᐧ ᑭᒋ ᐊᒥᑯᑭᒪ ᐊᓴ ᑲᐧᔭᐣᒋ ᒋᑭ ᑭᒋ ᒪᑕᓄᑲᑕᑭᐸᐣ ᒋᐅᓇᑐᐨ ᑫᐃᓯ ᐱᒪᓄᑲᑌᐠ ᐅᐦᐅᐁᐧ ᐅᓇᒋᑫᐃᐧᐣ. 

ᑫᑯᓀᐣ ᒪᔭᑦ ᑲᐅᐣᒋ ᑎᐸᒋᒧᓇᓄᐣᐠ ᐅᐦᐅᐁᐧ ᐅᓯᐱᐃᑲᐣ  

ᐅᐦᐅᐁᐧ ᐅᓯᐱᐃᑲᐣ ᐃᓇᐧᑌ: 

 ᑲᑭ ᐅᐣᒋ ᒪᒋᒋᑲᑌᑭᐣ ᑕᓯᑫᐃᐧᓂᐣᐠ ᑲᐅᓇᑐᐊᐧᐨ ᐊᐦᑭ ᑫᐃᓇᐸᑕᐠ 

ᐅᓇᒋᑫᐃᐧᐣ ᒥᓇ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑲᐱᒥ ᐊᓄᑲᑌᐠ 

 ᓂᐢᑕᑦ ᒋᑎᐸᒋᒋᑲᑌᐠ ᐅᐦᐅᐁᐧ ᑲᐱᒪᓄᑲᑌᐠ –  ᑫᐃᓯ ᓂᓱᑎᒋᑲᑌᐠ, ᑲᐃᓯ 

ᐸᑭᓴᑭᐣᑌᑭᐣ ᒥᓇ ᑫᑯᓀᐣ ᒪᔭᑦ ᑲᐃᐧ ᐃᓇᐸᑕᐠ ᒥᓇ ᐊᓀᐣ ᑫᐃᓯ ᐃᐧᒋᒋᑫᒪᑲᐠ 

ᐃᐦᐃᒪ ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ  

 ᒥᓇᐊᐧ ᑫᐊᓂᓯᒋᑲᓂᐊᐧᐠ ᐃᐦᐃᐁᐧ ᑲᐅᓇᒋᑲᑌᐠ ᑲᐃᐧ ᐱᒪᓄᑲᑌᐠ ᒥᓇ 

ᑫᓯᒋᑲᓂᐊᐧᐠ ᑫᐃᓯ ᐃᐧᑕᓄᑭᒥᑎᓇᓀᐊᐧᐠ 

2.0  ᑕᓯᑫᐃᐧᓂᐣᐠ ᑲᐅᐣᒋ ᐊᓄᑲᑌᐠ ᐊᐦᑭ ᑫᐃᓇᐸᑕᐠ 
ᐅᓇᒋᑫᐃᐧᐣ ᒥᓇ ᑲᐃᐧ ᐊᓂᓯ ᐊᓄᑲᑌᐠ 

ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ ᒥᓇ ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᐦᑭ 
ᑫᐃᓇᐸᑕᐠ ᑲᐱᒪᓄᑲᑌᐠ ᒪᐊᐧᐨ ᑭᒋᓀᐣᑕᑲᐧᓄᐣ ᐃᐦᐃᒪ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ 
ᑲᐊᓄᑲᑌᐠ, ᐸᐸᑲᐣ ᑕᓯ ᐊᓄᑭᒪᑲᓄᐣ ᓴᑯᐨ ᐃᐧᑕᓄᑭᒪᑲᓂᑎᓄᐣ. ᐸᐸᐣᑭᒋᐨ ᑕᐢ ᑎᐸᒋᑌᐊᐧᐣ ᐃᓂᐣ ᒥᓇ 
ᐁᑎᐸᒋᒧᒪᑲᑭᐣ ᐊᓀᓯ ᐊᓄᑭᒪᑲᑭᐣ ᐃᓂᐣ ᒥᔭᑦ ᑕᐱᐢᑯᐨ.   

ᑕᓯᑫᐃᐧᓂᐠ ᑲᐅᐣᒋ ᐊᓄᑲᑌᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ  

ᐊᐁᐧ ᑭᒋ ᐊᒥᑯᑭᒪ ᐅᐃᐧᑕᓄᑭᒪᐣ ᐊᓂᓯᓇᐯᐣ ᐊᐧᓴ ᑭᐁᐧᑎᓄᐣᐠ ᑲᑲᐯᓯᐊᐧᐨ ᒋᐅᓇᑐᓂᐨ ᑕᓯᑫᐃᐧᓂᐣᐠ ᑲᐅᐣᒋ 
ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ (ᐅᓇᒋᑫᐃᐧᓇᐣ).   

ᑕᓯᑫᐃᐧᓂᐣᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᒥᐅᐁᐧ ᑲᐃᐧᓯᒋᑲᓂᐊᐧᐠ ᑫᑯᓀᓇᐣ ᒪᐊᐧᐨ 
ᑫᐊᓂᓯᒋᑲᓂᐊᐧᐠ ᐃᒪᓇᑫ ᐊᐦᑭᑲᐣᐠ ᐊᐣᑎ ᓇᑫᐃ ᒥᓇ ᐊᓇᐱ. ᐅᐁᐧ ᐅᓇᒋᑫᐃᐧᐣ ᑕᑭᑭᓇᐊᐧᒋᒋᑲᑌᐊᐧᐣ ᐊᐦᑭᐣ 
ᑫᑲᓇᐁᐧᐣᑕᑲᐧᑭᐣ, ᒥᓇ ᐊᐦᑭᐣ ᑫᑭᓯ ᐸᑭᑎᓂᑲᑌᑭᐸᐣ ᓱᓂᔭᐊᐧᓄᑭᐃᐧᐣ ᑫᑭ ᑕᓯ ᒪᒋᒋᑲᑌᑭᐸᐣ ᑎᓄᑲᐣ 
ᒥᑎᑯᑫᐃᐧᐣ, ᐱᐊᐧᐱᑯᑫᐃᐧᐣ ᒥᓇ ᐃᐢᑯᑌ ᑲᐅᐣᒋ ᒪᒋᐸᓂᒋᑫᒪᑲᐠ ᑫᐊᐸᑕᐠ. ᐊᓂᓯᓇᐯ ᐅᑭᑫᐣᑕᒪᐃᐧᐣ ᒥᓇ 
ᐅᓇᓇᐣᑕᐃᐧ ᑭᑫᐣᒋᑫᐠ ᑲᑭ ᐸᑭᑎᓇᒧᐊᐧᐨ ᐃᐧᐣᑕᒪᑫᐃᐧᓇᐣ ᒥᓇ ᐅᐣᒋ ᐃᐧᒋᒋᑫᒪᑲᐣ ᒥᓇ ᐃᐧᒋᑲᐸᐃᐧᑕᑫᒪᑲᐣ 
ᑲᐅᓇᒋᑲᑌᐠ ᐅᓇᒋᑫᐃᐧᐣ. ᐊᐱᑕᐢ ᑭᑭᓯ ᐅᓇᓯᓭᐠ ᐅᓇᒋᑫᐃᐧᐣ, ᑕᓂ ᐊᓄᑭᓇᓂᐊᐧᐣ ᐃᒪᓇᑫ ᐊᐦᑭᑲᐣᐠ ᐊᒥᑕᐢ 
ᑫᐃᓯ ᑲᓇᐊᐧᐸᐣᒋᑲᑌᐠ ᒋᐅᐣᒋ ᓇᓇᑲᑕᐁᐧᐣᒋᑲᑌᑭᐣ ᑲᑭ ᐃᓱᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ. 

ᑫᐊᓂᔑᒋᑲᓂᐧᐊᒃ ᐅᓇᒋᑫᐧᐃᓐ ᑲᐊᓄᑲᑌᒃ:  

• ᐊᓂᓯᓇᐯᐠ ᒋᒪᒋᑐᐊᐧᐨ ᐅᓇᒋᑫᐃᐧᐣ ᑫᐊᓄᑲᑌᐠ.  
• ᒋᐅᓇᒋᑲᑌᐠ ᐊᐁᐧᓄᐊᐧᐠ ᑫᓂᑲᓂ ᐊᓄᑲᑕᒧᐊᐧᐨ (ᐊᓂᓯᓇᐯ ᒥᓇ MNR). 
• ᒋᒪᐊᐧᐣᑐᓂᑲᑌᑭᐣ ᑲᐅᐣᒋ ᒪᒋᓭᑭᐣ ᑫᑯᓀᓇᐣ ᐃᐧᐣᑕᒪᑫᐃᐧᐣ ᒥᓇ ᒋᐅᓯᐱᐃᑲᑌᑭᐣ ᐊᓂᓯᓇᐯ 

ᐅᑭᑫᐣᑕᒪᐃᐧᐣ ᒥᓇ ᑲᑭᒋᓀᐣᑕᑭᐣ. 
• ᒋᐅᓇᒋᑲᑌᐠ ᐊᓄᑭᐃᐧ ᑭᑭᓇᐊᐧᑕᑕᒪᑫᐃᐧᐣ, ᒪᒪᐤ ᒋᓴᐳᓇᒧᐊᐧᐨ ᐊᓂᓯᓇᐯᐠ ᒥᓇ ᐅᐣᑌᕑᐃᔪ, 

ᒋᐃᑭᑐᒪᑲᐠ: 
• ᑫᐃᐧᐣᒋᑫᒪᑲᐠ ᐊᓀᐣ ᑫᓯᒋᑲᓂᐊᐧᐠ ᒋᑭᓯᒋᑲᑌᐠ ᐅᓇᒋᑫᐃᐧᐣ ᒥᓇ ᒋᐊᔭᒪᑲᐠ 

ᑫᑭᑭᓄᐊᒪᑫᒪᑲᐠ ᐅᓇᒋᑲᑌᑭᐣ ᐃᒪᓇᑫ ᐊᐦᑭ ᑲᐃᓯ ᓇᓇᑲᑕᐁᐧᐣᑕᑲᐧᐠ. 

• ᑕᐸᑭᑎᓂᑲᑌ ᐁᐧᓀᓀᑯ ᒋᑭ ᐃᐧᒋᑕᐧᐸᐣ ᐅᐦᐅᐧᐁ ᑫᐱᒥ ᐅᓇᒋᑲᓂᐊᐧᐠ, ᐊᓯᐨ ᒥᓇ ᒋᐅᓯᐱᐃᑲᓂᐊᐧᐠ 
ᒪᒪᑕᐊᐧᐱᑯᐣᐠ ᐊᐦᑭᐃᐧ ᑫᑯᓇᐣ ᑲᐃᓯ ᐱᐣᑎᑫᓯᓇᐃᑲᓂᐊᐧᐠ. 

• ᒋᐃᐧᐣᒋᑫᒪᑲᒃ ᐃᐦᐃᐁᐧ ᐅᓇᒋᑫᐃᐧᐣ ᑫᑕᓭᐣᒋᑲᑌᐠ ᒥᓇ ᒋᑎᐸᒋᑌᐠ ᐊᐦᑭ ᒥᓇ ᐃᐦᐃᒪ ᑲᔭᒪᑲᑭᐣ 
ᐊᐦᑭᑲᐣᐠ ᑫᐃᓯ ᐃᐧᒋᐃᑯᐨ ᑲᐱᒪᑎᓯᐨ ᐃᒪᓇᑫ ᑲᐃᓯ ᓇᓇᑲᑕᐁᐧᐣᑕᑲᐧᐠ ᐊᐦᑭ. 

• ᒪᒪᐤ ᒋᐅᓯᐱᑲᑌᐠ ᓂᐢᑕᑦ ᐅᓇᒋᑫᐃᐧᐣ ᑕᑲᐧᑌᐠ ᑕᐢ ᑲᐅᓇᒋᑲᑌᐠ ᐊᐦᑭ ᑫᐃᓇᐸᑕᐠ ᒥᓇ ᑫᐃᓯ 
ᒪᓇᒋᒋᑲᑌᑭᐣ ᐊᐦᑭᐣ (ᑫᐃᓯ ᐸᐱᑭᓴᑭᐣ) ᒥᓇ ᒋᐸᑭᑎᓂᐣᑕᐧ ᐊᐊᐧᓀᓂᑯ ᒋᑭ ᐸᑭᑎᓇᐣᑭᐸᐣ 
ᐅᑎᓀᐣᑕᒧᐃᐧᐣ, ᐊᓯᐨ ᒥᓇ ᒋᐅᓯᐱᐃᑲᓂᐊᐧᐠ ᒪᒪᐣᑕᐊᐧᐱᑯᐣᐠ ᐊᐦᑭᐃᐧ ᑫᑯᓇᐣ ᑲᐃᓯ 
ᐱᐣᑎᑫᓯᓇᐃᑲᓂᐊᐧᐠ. 

• ᒋᒪᒪᐤ ᐅᓇᒋᑲᑌᐠ ᑲᑭᓯᒋᑲᑌᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᑫᒪᒪᐤ ᓴᐳᓇᒧᐊᐧᐨ ᐊᓂᓯᓇᐯᐠ ᒥᓇ 
ᐅᐣᑌᕑᐃᔪ ᐅᑭᒪᐃᐧᐣ.  

• ᒋᐅᓯᐱᐃᑲᑌᐠ ᒪᒪᐣᑕᐊᐧᐱᑯᒃ ᐃᐦᐃᐁᐧ ᐅᓇᒋᑫᐃᐧᐣ ᒥᓇ ᐃᐦᐃᒪ ᐊᐦᑭᐃᐧ ᑫᑯᓇᐣ ᑲᐃᓯ 
ᐱᐣᑎᑫᓯᓇᐃᑲᓂᐊᐧᐠ.  

ᓄᐣᑯᑦ ᑕᐢ ᑲᑭᓯᑲᐠ, ᓇᔭᓇᐣ ᑕᓯᑫᐃᐧᓇᐣ ᐅᑭᓯᑐᓇᐊᐧ ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᐠ ᐊᐦᑭ ᑫᐃᓇᐸᑕᐠ 
ᐅᓇᒋᑫᐃᐧᐣ (ᐯᑲᐣᒋᑲᒥᐣᐠ, ᐱᓯᐃᐧᓴᑲᐃᑲᓂᐣᐠ, ᐯᐸᓴᔭᐱᑯᐃᐧᐸᐃᐧᑎᑯᐣᐠ, ᐸᐊᐧᐣᑲᓯ, ᒥᓇ ᒥᓱ ᐸᐃᐧᑎᑯᐢ). ᐅᐁᐧ 
ᐅᓇᒋᑫᐃᐧᐣ ᐊᓯᐨ ᐅᑭ ᓴᐳᓇᓇᐊᐧ ᐊᓂᓯᓇᐯᐠ ᒥᓇ ᑭᒋ ᐊᒥᑯᑭᒪ ᐃᒪᓇᑫ ᑲᐃᓇᑌᐠ ᐊᐧᓴ ᑭᐁᐧᑎᓄᐣᐠ 
ᐅᓇᑯᓂᑫᐃᐧᐣ.   

ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑫᐊᓂᓯ ᐊᓄᑲᑌᑭᐣ  

ᐃᐦᐃᒪᓇᑫ ᑲᐃᓇᑌᐠ ᐊᐧᓴ ᑭᐁᐧᑎᓄᐣᐠ ᐅᓇᑯᓂᑫᐃᐧᐣ, 2010, ᑭᒋ ᐊᒥᑯᑭᒪ ᐅᑲ ᓇᓇᑲᒋᑐᓇᐣ ᐃᐦᐃᐁᐧ ᐊᐧᓴ 
ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑲᐱᒪᓄᑲᑌᐠ ᒋᑲᐧᔭᐣᑕᐠ.   

ᐅᐦᐅᐁᐧ ᑲᐱᒪᓄᑲᑌᐠ ᑕᐊᔭᒪᑲᐣ ᑫᐱᒥᓂᓴᐃᑲᑌᐠ ᐅᓇᑯᓂᑫᐃᐧᓀᓴᐣ ᑫᑭᑭᓄᐊᒪᑫᒪᑲᑭᐣ ᑫᐊᐸᒋᑐᐊᐧᐨ 
ᑲᐃᐧᑕᓄᑭᒥᑎᐊᐧᐨ ᑫᐅᐣᒋ ᓇᓇᑲᑕᐁᐧᐣᑕᒧᐊᐧᐨ ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᓀᐣ ᒥᓯᐁᐧ ᑫᐃᓯ ᐊᓄᑭᒪᑲᐠ ᒣᑲᐧᐨ 
ᐊᓂ ᐅᓇᑐᐊᐧᐨ ᐅᑐᓇᒋᑫᐃᐧᓂᐊᐧ. ᐅᐦᐅᐁᐧ ᐅᓇᑯᓂᑫᐃᐧᓀᐢ ᑫᐱᒥᓂᓴᐃᑲᑌᐠ ᒥᐃᒪ ᑫᐃᐧᐣᒋᑫᒪᑲᑭᐣ ᐊᓀᐣ 
ᑫᐃᓯ ᒪᑕᓄᑲᑌᑭᐣ ᑲᐊᓄᑲᑕᒧᐊᐧᐨ ᒥᓯᐁᐧ ᐊᐧᓴ ᑭᐁᐧᑎᓄᐣᐠ, ᑎᓄᑲᐣ ᓂᐱᐦ ᑲᐃᓯᑎᑫᐧᔭᐠ, ᑲᑭᓇ ᑭᒋᒥᑲᓇᐣ 
ᑲᐯᐃ ᑲᐊᐸᑕᑭᐣ ᒥᓇ ᑲᐊᐸᒋᑐᐊᐧᐨ ᐊᓄᑭᓇᑲᓇᐠ ᑲᐅᐣᒋ ᐱᒥᐃᐧᒋᑫᐊᐧᐨ, ᐊᑎᑲᐧᐠ ᑲᐃᓯ ᑕᓯᑫᐊᐧᐨ ᒥᓇ 
ᑲᐊᓂᓴᐊᐧᐨ, ᐁᑲᐧ ᒥᓇ ᑲᐊᓂᓯ ᐊᔭᐣᒋᐁᐧᐸᐠ. ᐊᒥᑕᐢ ᑫᒋᓇᐨ ᑫᐊᓂᓯᓭᐠ ᐅᐦᐅᐁᐧ ᐅᓇᑯᓂᑫᐃᐧᓀᐢ 
ᑲᐱᒥᓂᓴᐃᑲᑌᐠ ᒋᐊᓂ ᑭᒋ ᐅᓇᒋᑲᑌᐠ ᐃᐦᐃᒪ ᓇᑫᐃ “ᐅᓇᑯᓂᑫᐃᐧᓀᐢ ᑭᒋ ᐃᑭᑐᐃᐧᓇᐣ” ᑭᐢᐱᐣ ᐊᓂᓯᓇᐯᐠ 
- ᐅᐣᑌᕑᐃᔪ ᐅᑭᒪᐃᐧᐣ ᑲᑲᐃᐧ ᐊᓄᑭᑕᒧᐊᐧᐨ ᒋᑭ ᐊᓄᓇᒋᑲᑌᐠ ᐃᒪᓇᑫ ᑲᐃᓇᑌᐠ ᐊᐧᓴ ᑭᐁᐧᑎᓄᐣᐠ 
ᐅᓇᑯᓂᑫᐃᐧᐣ. ᑭᐢᐱᐣ ᑕᐢ ᐅᓇᒋᑲᑌᐠ ᒪᒪᐤ ᑫᐊᓄᑲᑕᒧᐊᐧᐨ, ᐅᓇᑯᓂᑫᐃᐧᓀᐢ ᑭᒋ ᐃᑭᑐᐃᐧᓇᐣ ᒥᐢᑕᐃ 
ᑕᐃᑭᑐᒪᑲᓄᐣ ᑫᓇᓇᑲᑕᐁᐧᐣᑕᐣᐠ ᑲᐅᑭᒪᐃᐧᐨ ᒥᓇ ᑕᐢ ᒋᐊᓂ ᓴᐳᓇᒧᐊᐧᐨ ᑲᓇᑕ ᑭᒋ ᐅᑭᒪ ᐅᑭᑭᑐᐃᐧᓂᓂᒪᐣ.    

ᐊᒥᑕᐢ ᐅᐦᐅᐁᐧ ᑲᐱᒪᓄᑲᑌᐠ ᑫᑕᑲᐧᑌᑭᐣ ᐅᓇᑯᓂᑫᐃᐧᓀᓴᐣ ᐅᐁᐧᓄᐣ ᐅᐣᒋ: 

 ᒋᐸᐱᑭᓴᐣᑭᑌᑭᐣ ᐊᐦᑭ ᑫᐃᓇᐸᑕᐠ ᑫᓇᓇᑲᑕᐁᐧᐣᑕᑲᐧᑭᐣ ᑫᐊᐸᑕᑭᐣ; 

 ᒋᐸᐱᑭᓴᐣᑭᑌᑭᐣ ᑫᑲᓇᐁᐧᐣᑕᑲᐧᑭᐣ ᑫᓇᓇᑲᑕᐁᐧᐣᑕᑲᐧᑭᐣ ᑫᐊᐸᑕᑭᐣ; ᒥᓇ  

 ᐊᓀ ᑫᐃᓯ ᐊᓄᑲᑌᐠ ᒥᓇ ᑫᐊᐣᑕᐁᐧᐣᑕᑲᐧᑭᐣ ᐊᐱ ᒪᒥᓇᐧᒋᑲᑌᑭᐣ ᑕᓯᑫᐃᐧᓂᐣᐠ ᑲᐅᐣᒋ ᐅᓇᒋᑲᑌᑭᐣ 

ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ. 

ᒣᑲᐧᐨ ᑕᐢ ᑲᐱᒥ ᐅᓇᒋᑲᑌᐠ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ, ᑲᒪᒪᐃᐧ ᐊᓄᑲᑕᒧᐊᐧᐨ 
ᑲᐊᐣᑕᐁᐧᐣᑕᑯᓯᐊᐧᐨ ᒋᓇᓇᑲᑕᐁᐧᐣᑕᒧᐊᐧᐨ ᑲᑭᓇ ᑫᑯᓇᐣ ᒣᑲᐧᐨ ᑲᐱᒥ ᐅᓇᑐᐊᐧᐨ ᑕᓯᑫᐃᐧᓂᐠ ᑲᐅᐣᒋ 
ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ.    

ᐊᐊᐧᓯᒣ ᐃᐧᐣᑕᒪᑫᐃᐧᓇᐣ ᑫᑯᓀᓇᐣ ᑫᑕᑲᐧᑌᑭᐣ ᐅᐦᐅᒪ ᐅᓇᒋᑫᐃᐧᓇᐣ ᐃᐦᐃᒪ ᑲᐃᓯ ᒥᑲᓇᐣ ᐸᑫᐱᐃᑲᓂᐣᐠ 3. 

ᐊᓀᓯᒋᑫᒪᑲᐠ ᐃᐦᐃᐁᐧ ᑫᐃᓯ ᐊᓄᑲᑌᐠ ᐃᐦᐃᐁᐧ ᑕᓯᑫᐃᐧᓂᐠ ᑲᐅᐣᒋ ᐊᓄᑲᑌᐠ 
ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ?  

ᒣᑲᐧᐨ ᑕᐢ ᑲᒪᒪᐃᐧ ᐊᓄᑲᑕᒧᐊᐧᐨ ᐊᓂᓯᓇᐯᐠ ᒥᓇ ᐅᐣᑌᕑᐃᔪ ᓇᓇᑲᑕᐁᐧᐣᑕᒧᐊᐧᐨ ᑫᑯᓀᓂᐊᐧᐠ ᒪᔭᑦ 
ᑲᐊᓄᑲᑕᒧᐊᐧᐨ ᑲᐅᓇᑐᐊᐧᐨ, ᐃᓂᐣ ᐅᓀᐣᑕᒪᐃᐧᓇᐣ ᐃᐦᐃᐁᐧ ᐅᐣᒋ ᐊᐦᑭ ᑫᐃᓇᐸᑕᐠ ᒥᓇ ᑫᑲᓇᐁᐧᐣᑕᑲᐧᑭᐣ 
ᐊᐦᑭ ᐃᐧᓇᐊᐧ ᐅᑲᑲᓇᐊᐧᐸᒥᑯᓇᐊᐧ ᑕᓯᑫᐃᐧᓂᐣᐠ ᐃᒪᓇᑫᐃ ᒋᓯ ᓇᓇᑲᑕᐁᐧᐣᒋᑫᐊᐧᐨ. ᐃᐁᐧ ᑲᒪᒪᐃᐧ 
ᐊᓄᑲᑕᒧᐊᐧᐨ ᐃᐧᓇᐊᐧ ᐅᑐᓇᑐᓇᐊᐧ ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᒋᓇᓇᑲᑕᐁᐧᐣᑕᒧᐊᐧᐨ 
ᑕᓯᑫᐃᐧᐣ ᒥᓇ ᐅᐣᑌᕑᐃᔪ ᐅᑭᒪᐃᐧᐣ ᑲᓇᓇᑲᐣᑕᐁᐧᐣᑕᒧᐃᑯᐊᐧᐨ, ᒋᓇᑐᐊᐧᐨ ᑫᐃᓯ ᒪᒪᐤ ᓂᓱᑎᒋᑲᑌᑭᐣ ᑲᑲᑫᐧ 
ᐃᓯᒋᑲᓂᐊᐧᐠ. MNR ᒥᐊᐁᐧ ᒪᔭᑦ ᑲᐊᓄᑲᑯᐨ ᐅᐣᑌᕑᐃᔪ ᐅᑭᒪᐃᐧᐣ ᐃᒪᓇᑫ ᑲᐃᓯ ᒪᒪᐃᐧ ᐊᓄᑲᑕᒧᐊᐧᐨ, ᒥᓇ 
ᐃᐧᓇᐊᐧ ᐅᑲᓇᐊᐧᐸᒥᑯᓇᐊᐧ ᒋᐃᐧᐣᑕᒪᑫᐊᐧᐨ ᐅᐣᑌᕑᐃᔪ ᐅᑭᒪᐃᐧᐣ ᑲᐃᐧ ᐃᓇᒋᑫᐨ ᐃᐦᐃᐁᐧ ᐅᐣᒋ ᒪᔭᑦ ᑕᐱᐢᑯᐨ 
ᑫᑲᓇᐁᐧᐣᑕᑲᐧᑭᐣ ᐊᐦᑭ ᒥᓇ ᐊᓂ ᐊᓄᑲᑌᑭᐣ. ᐅᐁᐧ ᑕᐢ ᐅᐢᐱᐃᑲᐣ ᑕᐸᓯᐢ ᑲᐅᓯᐱᐃᑲᑌᐠ ᓇᑲᐧᐣ ᑲᐃᓯ 
ᐃᐧᑕᓄᑭᒪᑲᑭᐣ ᐅᐦᐅᐁᐧ ᐅᓇᒋᑫᐃᐧᐣ ᒥᓇ ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ. 

3.0 ᑫᒪᒥᑎᓀᐣᒋᑲᑌᐠ ᐅᓇᒋᑫᐃᐧᐣ 

ᑫᑯᓀᓂᐊᐧᑭᐣ ᐃᒪᓇᑫ ᑫᑕᑲᐧᑌᑭᐣ ᑲᐃᐧ ᐊᓂᓯ ᐊᓄᑲᑌᐠ?  

ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᒥᐃᒪ ᑫᐃᐧᐣᒋᑫᒪᑲᐠ ᒥᓇ ᒋᐸᑭᑎᓂᑲᑌᐠ 
ᐅᓇᑯᓂᑫᐃᐧᓀᓴᐣ ᑫᐱᒥᓂᓴᐃᑲᑌᑭᐣ ᐃᐦᐃᒪ ᑫᐊᐸᑕᑭᐣ ᐅᓇᒋᑫᐃᐧᓂᐠ ᒥᓯᐁᐧ ᐊᐧᓴ ᑭᐁᐧᑎᓄᐣᐠ. 

ᐅᐦᐅᐁᐧ ᑕᐢ ᐅᓇᒋᑫᐃᐧᐣ ᑕᑕᑲᐧᓄᐣ ᑯᑕᑭᔭᐣ ᐅᓇᑯᓂᑫᐃᐧᓀᓴᐣ ᒋᐃᑭᑐᒪᑲᑭᐣ ᑫᐃᓯ ᐸᐱᑭᓯ ᐅᓇᑌᑭᐣ ᐊᐦᑭ 
ᑫᐃᓇᐸᑕᐠ ᒥᓇ ᑫᑲᓇᐁᐧᐣᑕᑲᐧᑭᐣ ᐊᐦᑭᐣ. ᐊᓯᐨ ᑲᔦ, ᐅᐦᐅᐁᐧ ᐅᓇᒋᑫᐃᐧᐣ ᑕᑕᑲᐧᑌᐊᐧᐣ ᑫᐊᓇᐣᑕᐁᐧᐣᑕᑲᐧᑭᐣ 
ᒥᓇ ᐃᓯᒋᑫᐃᐧᓇᐣ ᑫᐱᒥᓂᓴᐃᑲᑌᑭᐣ ᐊᐱ ᒪᒥᓇᓯᓇᐃᑲᑌᑭᐣ ᑕᓯᑫᐃᐧᓂᐠ ᑲᐅᐣᒋ ᐅᓇᑐᐊᐧᐨ ᐊᐦᑭ ᑫᐃᓇᐸᑕᐠ 
ᐅᓇᒋᑫᐃᐧᓇᐣ. 

ᐅᐦᐅᐁᐧ ᑕᐢ ᑯᑕᐠ ᑫᐊᓂ ᐅᓯᐱᐃᑲᑌᑭᐣ ᐸᑫᐱᐃᑲᐣ ᑕᐅᓯᐱᐃᑲᑌᐊᐧᐣ ᑲᑭᒋᓀᐣᑕᑲᐧᑭᐣ ᐅᐦᐅᒪ ᐅᓇᒋᑫᐃᐧᓂᐠ. 

ᐅᓇᑯᓂᑫᐃᐧᓀᓴᐣ ᑫᐅᐣᒋ ᑭᑭᓄᐊᒪᑫᒪᑲᑭᐣ ᐱᒥᓂᓴᐃᑫᐃᐧᓂᐠ  

ᐃᐦᐃᐁᐧ ᐅᓇᑯᓂᑫᐃᐧᓀᐢ ᑫᐱᒥᓂᓴᐃᑲᑌᑭᐣ ᐃᒪᓇᑫ ᐊᓂᓯᓇᐯ, ᐅᐱᒪᑎᐢ, ᐊᐦᑭ ᒥᓇ ᐊᓂᑭᐃᐧ 
ᐃᓯᑲᓇᐊᐧᐸᐣᒋᑫᐃᐧᓂᐣᐠ ᐅᑲ ᐃᐧᒋᐃᑯᓇᐊᐧ ᐊᐁᐧᓄᐠ ᑲᐅᓇᑐᐊᐧᐨ ᐅᓇᒋᑫᐃᐧᓇᐣ ᐊᒥᑕᐢ ᒥᐢᑕᐃ ᑫᑯᓇᐣ ᐅᑲ 
ᓇᓇᑲᑕᐁᐧᐣᑕᓇᐊᐧ ᐊᓯᐨ ᒥᓇ ᒋᐱᒥ ᐅᓇᑐᐊᐧᐨ ᑲᐸᐱᑭᓯᔭᑭᐣ ᑕᓯᑫᐃᐧᓂᐣᐠ ᑲᐅᓇᑐᐊᐧᐨ ᐊᐦᑭ ᑫᐃᓇᐸᑕᐠ 
ᐅᓇᒋᑫᐃᐧᓇᐣ. ᐃᐦᐃᐁᐧ ᐅᓇᑯᓂᑫᐃᐧᐣ ᐃᐧᐣᒋᑫᒪᑲᐣ ᒥᐢᑕᐃ ᐅᓇᑯᓂᑫᐃᐧᓀᓴᐣ ᑫᑭ ᐊᓯᑕᑌᑲᐧᐸᐣ ᐃᒪᓇᑫ ᐊᐧᓴ 
ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑲᐱᒥ ᐅᓇᒋᑲᑌᐠ:  

 ᐊᓂᓯᓇᐯ ᒥᓇ ᑲᑭ ᒥᓇᑲᓄᐨ ᑲᑭᒋᓀᐣᑕᑲᐧᑭᐣ 

 ᐊᐦᑭ ᑲᐃᓯᓂᑲᐧᐠ, ᑲᐃᓯ ᐊᓄᑭᒪᑲᑭᐣ, ᐊᓯᐨ ᒥᓇ ᑲᓇᓇᑲᑕᐁᐧᐣᑕᑲᐧᑭᐣ ᑫᒪᓯᒋᑫᒪᑲᑭᐣ ᒥᓇ ᐊᓂ 

ᑫᓯᒋᑲᓂᐊᐧᐠ ᑲᐊᔭᐣᒋᐁᐧᐸᐠ ᒥᓇ ᐊᓂ ᑫᓯᒋᑲᓂᐊᐧᐠ ᐊᐱᒋ ᒋᒪᓯᒋᑫᒪᑲᑭᐣ 

 ᐊᓀᓯ ᐃᐧᑕᓄᑭᒪᑲᑭᐣ ᑲᑲᓇᐁᐧᐣᑕᑲᐧᑭᐣ ᐊᐦᑭᐣ 

 ᑲᐱᒪᑕᑭᐣ ᑲᐊᓂᓯ ᒪᒪᔭᑭᓭᑭᐣ 

 ᑲᑭᑭᓇᐊᐧᒋᒋᑲᑌᑭᐣ ᑲᑭᒋᓀᐣᑕᑲᐧᑭᐣ ᐊᐦᑭᑲᐣᐠ ᑲᔭᒪᑲᑭᐣ ᑫᑭ ᐊᐸᑕᑲᐧᐸᐣ ᓱᓂᔭᐃᐧ ᒪᒋᒋᑫᐃᐧᐣ 

ᑫᐅᐣᒋ ᒪᒋᐢᑲᒪᑲᐠ 

 ᐃᐢᑯᑌ ᑲᐅᐣᒋ ᒪᒋᓭᐠ, ᒥᑲᓇᐣ ᒥᓇ ᑯᑕᑭᔭᐣ ᐊᓄᑭᐃᐧᓇᐣ 

 ᐱᑲᐧᑕᑲᒥᑯᐃᐧ ᐃᓯᒋᑫᐃᐧᓇᐣ  

ᐁᑭᑭᓇᐊᐧᒋᒋᑲᑌᐠ, ᐅᓇᑯᓂᑫᐃᐧᓀᐢ ᑲᐱᒥᓂᓴᐃᑲᑌᐠ ᐃᒪᓇᑫ ᑲᐃᓯ ᑲᓇᐁᐧᐣᑕᑲᐧᑭᐣ ᐊᐦᑭ ᐃᒪ ᑕᐃᑭᑐᒪᑲᓄᐣ 
ᑫᓇᓇᑲᑕᐁᐧᐣᑕᒧᐊᐧᐨ ᐃᐁᐧᓂ ᑲᒪᒪᐃᐧ ᐊᓄᑲᑕᒧᐊᐧᐨ: 

 ᑲᐊᐱᒐᐠ ᒥᓇ ᑫᐊᐱᑌᐣᑕᑲᐧᐠ ᑫᑲᓇᐁᐧᐣᑕᑲᐧᑭᐣ ᐊᐦᑭᐣ, ᒥᓇ ᐊᓀᐱᒋ ᑭᒋᓀᐣᑕᑲᐧᑭᐣ ᐃᒪᓇᑫ 

ᑲᐊᐸᒋᒋᑲᑌᐠ ᐊᐦᑭ ᑲᐃᓯᓇᑲᐧᐠ. 

 ᐊᓂᓯᓇᐯ, ᐊᐦᑭ ᒥᓇ ᑲᐃᓯᓇᑲᐧᐠ ᐊᐦᑭ ᑲᑭᒋᓀᐣᑕᑲᐧᑭᐣ ᒋᑫᒪ ᑲᐃᓯᓇᑲᐧᐠ ᒋᑲᓇᐁᐧᐣᑕᑲᐧᑭᐣ 

ᒋᐊᓄᑲᑌᑭᐣ 

 ᒋᐃᑭᑐᒪᑲᐠ ᐊᐦᑭ ᑫᐃᓇᐸᑕᐠ ᐃᓂ ᐊᐦᑭᐣ ᑲᐅᐣᒋ ᓴᑭᓯᐣᑭᐣ ᑫᐅᐣᒋ ᐃᐧᒋᒋᑫᒪᑲᐠ ᐅᐁᐧᓄᐣ 

ᑫᑲᓇᐁᐧᐣᑕᑲᐧᑭᐣ. 

 ᒋᓇᑲᐧᐠ ᑲᐃᓯ ᒥᒐᑲᒥᐣᐠ ᐊᐦᑭᑲᐣᐠ (ᑎᓄᑲᐣ, ᑲᐸᓯᒋᓭᐠ ᐃᐦᐃᒪ ᐯᓯᐠ ᑲᐃᓯ ᐅᓇᒋᑲᓂᐊᐧᐠ ᐊᐦᑭ). 

ᑎᓄᑲᐣ ᓂᐱᐦ ᑲᐃᓯᒋᐊᐧᐠ ᒥᓇ ᑲᐊᓂ ᓇᐊᒧᐊᐧᐨ ᑭᑯᓴᐠ. 

 ᒣᑲᐧᐨ ᑲᐊᐸᑕᑭᐣ ᒥᓇ ᑫᐊᓂ ᐊᐸᑕᐠ ᐱᒥᔭᐃᐧᐣ ᒥᓇ ᑯᑕᑭᔭᐣ ᐊᓄᑭᐃᐧ ᐱᒥᔭᐃᐧᓇᐣ ᐁᑲᐧ ᒥᓇ 

ᒋᓇᓇᑲᑕᐁᐧᐣᑕᑲᐧᑭᐣ ᑲᐊᐣᑕᐁᐧᐣᑕᑲᐧᐠ ᒋᑭ ᐊᐸᑕᐠ ᑫᐅᐣᒋ ᐊᔭᓴᐃᐧᐢᑲᓂᐊᐧᐠ ᐃᒪᓇᑫ ᑲᐃᓯ 

ᑲᓇᐁᐧᐣᑕᑲᐧᐠ ᐊᐦᑭ 

 ᒋᓇᑲᐧᑭᐣ ᑲᐯᓯᐊᐧᑭᐣ ᑕᓯᑫᐃᐧᓇᐣ, ᒥᓇ ᑫᐃᓯ ᐃᐧᒋᐃᑯᐊᐧᐨ ᐃᐁᐧᓂ ᑫᑲᓇᐁᐧᐣᑕᑲᐧᑭᐣ ᐊᐦᑭᐣ 

ᑲᐊᐸᒋᑐᐊᐧᐨ ᐃᐦᐃᐁᐧᓂ 

ᑲᐃᓯ ᐸᐱᑭᓯᔭᑭᐣ ᐊᐦᑭ ᑫᐃᓇᐸᑕᐠ ᑲᐃᓱᓇᐸᐣᒋᑲᑌᑭᐣ ᒥᓇ ᑲᐃᓯ ᑲᓇᐁᐧᐣᑕᑲᐧᑭᐣ 
ᐊᐦᑭ ᑲᑭ ᑭᑭᓇᐊᐧᒋᒋᑲᑌᑭᐣ 

ᐅᐦᐅᐁᐧ ᑲᐃᐧ ᐱᒪᓄᑲᑌᐠ ᐅᓇᒋᑫᐃᐧᐣ ᑕᔭᒪᑲᓄᐣ ᐅᓇᑯᓂᑫᐃᐧᓀᓴᐣ ᑫᐅᐣᒋ ᐊᐸᑕᑭᐣ ᐃᐦᐃᒪ ᑫᐸᐱᑭᓴᑭᐣᑌᑭᐣ 
ᐊᐦᑭ ᑫᐃᓇᐸᑕᐠ ᑲᐃᓯ ᑲᑭᑭᓇᐊᐧᒋᒋᑲᑌᐠ ᒥᓇ ᐃᓂ ᑲᐃᓯ ᐸᑭᓴᒋᑲᑌᑭᐣ ᑫᑲᓇᐁᐧᐣᑕᑲᐧᑭᐣ ᐊᐦᑭ ᑲᐃᓯ 
ᒪᒥᑎᓀᐣᒋᑲᑌᑭᐣ. ᐅᐁᐧᓄᐣ ᐅᓇᑯᓂᑫᐃᐧᓀᓴᐣ ᑕᐃᐧᐣᒋᑫᒪᑲᓄᐣ ᐸᐸᑲᐣ ᑫᑯᓀᓇᐣ ᐊᐦᑭ ᑲᐃᓇᐸᑕᐠ ᑲᐃᓯ 
ᒪᒥᑎᓀᐣᑕᑲᐧᑭᐣ ᑫᑭ ᐊᐸᑕᑲᐧᐸᐣ ᐃᒪᓇᑫ ᑕᓯᑫᐃᐧᓂᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ ᒥᓇ 
ᐃᐦᐃᐁᐧ ᐊᐦᑭ ᑫᐃᓇᐸᑕᐠ ᒥᓇ ᐃᓯᒋᑫᐃᐧᓇᐣ ᑫᐸᑭᑎᓂᑲᑌᑭᐣ ᐃᒪᓇᑫ ᐊᐦᑭ ᑲᐃᓇᐸᑕᐠ ᑲᐃᓯ 
ᓇᓇᑲᑕᐁᐧᐣᑕᑲᐧᐠ. ᐊᐦᑭ ᑫᐃᓇᐸᑕᐠ ᑲᒪᒥᑎᓀᐣᑕᑲᐧᑭᐣ ᐃᓂ ᐊᓴ ᑲᑭ ᑭᓯᒋᑲᑌᑭᐣ ᑕᓯᑫᐃᐧᓂᐠ ᑲᐅᐣᒋ 
ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ ᒥᐃᒪ ᑫᒋᓇᐨ ᑫᐅᐣᒋ ᐃᐧᒋᒋᑫᒪᑲᑭᐣ ᑲᐃᐧ ᐅᓯᒋᑲᑌᐠ ᒥᓯᐁᐧ 
ᑲᐱᒪᑎᓯᐨ ᑫᐊᐸᒋᑐᐨ ᐅᓇᑯᓂᑫᐃᐧᓀᓴᐣ ᐅᐦᐅᐁᐧ ᑕᓯ. 

ᐃᓂᐣ ᑕᐢ “ᑫᑲᓇᐁᐧᐣᑕᑲᐧᑭᐣ ᐊᐦᑭᐣ” ᑕᓂ ᐅᓇᒋᑲᑌᐊᐧᐣ ᒋᐃᑭᑐᒪᑲᑭᐣ ᐁᓇᓇᑲᑕᐁᐧᐣᑕᑲᐧᑭᐣ ᐊᓂᓯᓇᐯ 
ᓂᓯᑐᑕᒧᐊᐧᐨ ᑫᑯᓀᓂᐊᐧᐠ ᑲᑲᓇᐁᐧᐣᑕᑲᐧᐠ ᐊᐦᑭ ᑲᐃᒋᑲᑌᐠ ᒥᓇ ᒋᐃᑭᑐᒪᑲᐠ ᒋᒪᒪᐃᐧ ᓂᓯᑐᒋᑲᑌᐠ ᑫᑯᓀᓂᐊᐧᐠ 
“ᑲᓇᐁᐧᐣᒋᑫᐃᐧᐣ” ᒥᓇ “ᑫᑲᓇᐁᐧᐣᑕᑲᐧᑭᐣ ᐊᐦᑭᐣ”. ᐃᓂᐣ ᑕᐢ ᐊᐦᑭ ᑫᐃᓇᐸᑕᐠ ᒥᓇ ᑲᑲᓇᐁᐧᐣᑕᑲᐧᑭᐣ ᑲᐃᓯ 
ᑭᑭᓇᐊᐧᒋᒋᑲᑌᑭᐣ ᑲᐊᐸᑕᑭᐣ ᑯᑕᑭᐣᐠ ᐅᐣᑌᕑᐃᔪ ᑲᐃᓇᐸᑕᑭᐣ ᒥᓇ ᐃᐦᐃᒪ ᐸᑲᐣ ᑲᐃᓯ ᑎᐯᐣᑕᑲᐧᑭᐣ ᐊᐦᑭ 
ᐊᐣᑕ ᒥᓇ ᑕᐅᐣᒋ ᐃᐧᒋᒋᑫᒪᑲᓄᐣ ᐊᓀᐣ ᑫᐃᓯ ᒪᑕᓄᑲᑌᑭᐣ. 

ᑲᐊᐣᑕᐁᐧᐣᑕᑲᐧᑭᐣ ᒥᓇ ᑫᐊᓂᓯᒋᑲᓂᐊᐧᐠ ᐃᓂᐣ ᑲᑭ ᐊᐣᑎᓂᑲᑭᐣ ᐅᓇᒋᑫᐃᐧᓂᐠ 

ᐅᐦᐅᐁᐧ ᑲᐱᒪᓄᑲᑌᐠ ᐅᓇᒋᑫᐃᐧᐣ ᑕᑕᑲᐧᑌ ᑫᑭᑭᓄᐊᒪᑫᒪᑲᐠ ᐊᐱ ᒥᓄᐱᐃᑲᑌᑭᐣ ᑫᓴᐳᓂᑲᑌᑭᐣ ᐅᓇᒋᑫᐃᐧᐣ. 

ᐃᐦᐃᐁᐧ ᑕᐢ ᑲᑭᓇ ᐊᐃᐧᔭ ᑫᐱᒥᓂᓴᐊᐣᐠ ᐃᐁᐧᓂ ᑫᒥᓄᐱᐃᑲᑌᑭᐣ ᐅᓇᒋᑫᐃᐧᓇᐣ ᐊᓴ ᑭᐅᓯᐱᐃᑲᑌᐊᐧᐣ 
ᐸᑫᐱᐃᑲᓂᐣᐠ 10 (1) ᒥᓇ (2) ᐃᒪᓇᑫ ᑲᐃᓯ ᐅᓯᐱᐃᑲᑌᐠ ᐊᐧᓴ ᑭᐁᐧᑎᓄᐣᐠ ᐅᓇᑯᓂᑫᐃᐧᓂᐣᐠ. ᐅᐦᐅᐁᐧ 
ᐅᓇᑯᓂᑫᐃᐧᐣ ᐃᑭᑐᒪᑲᐣ ᑭᐢᐱᐣ ᐊᓂᓯᓇᐯ ᐃᒪ ᐁᐅᑭᒪᐃᐧᐨ ᑲᐸᑭᑕᓱᐊᑕᒧᐊᐧᐨ ᐅᓇᒋᑫᐃᐧᐣ ᐃᒪ ᑕᐃᑭᑐᐊᐧᐠ 

ᒋᒥᓄᐱᐃᑲᑌᑭᐣ ᐅᓇᒋᑫᐃᐧᓇᐣ. ᒥᓇ ᐊᐣᑕᐁᐧᐣᑕᑲᐧᓄᐣ ᐃᐦᐃᐁᐧ ᑲᐃᓇᑌᐠ ᐅᓇᑯᓂᑫᐃᐧᐣ ᒥᓇ ᒣᑲᐧᐨ 
ᑲᐱᒪᓄᑲᑌᐡ ᐅᓇᒋᑫᐃᐧᐣ ᒋᓇᓇᑲᑕᐁᐧᐣᑕᑲᐧᑭᐣ ᐊᐱ ᐅᓀᐣᑕᑲᐧᐠ ᒥᓄᐱᐃᑫᐃᐧᐣ, ᒥᓇ ᐃᑭᑐᒪᑲᐣ ᑫᒋᓇᐨ 
ᑫᐱᒥᓴᐃᑲᑌᑭᐣ ᐃᒪᓇᑫ ᑲᐅᓯᐱᐃᑲᑌᑭᐣ ᐅᓇᒋᑫᐃᐧᐣ ᒥᓄᐱᐃᑫᐃᐧᐣ. ᐃᐦᐃᐁᐧ ᑕᐢ ᓂᐢᑕᑦ ᐅᓇᒋᑫᐃᐧᐣ 
ᑲᐃᓯᐱᐃᑲᑌᐠ. ᐃᐦᐃᐁᐧ ᒥᓄᐱᐃᑫᐃᐧᐣ ᒋᑫᒪ ᐊᐣᒋᐱᐃᑫᐃᐧᐣ ᐱᓇᒪ ᒋᐸᑭᑕᓱᐊᐧᑕᒧᐊᐧᐨ ᐊᓂᓯᓇᐯᐠ ᒥᓇ ᐊᐁᐧ 
ᑲᐅᑭᒪᐃᐧᐨ. 

ᐅᐦᐅᐁᐧ ᑲᐱᒪᓄᑲᑌᐠ ᒥᐅᐁᐧ ᑫᐊᐸᑕᐠ ᒪᒪᐤ ᑫᐱᒥᓂᓴᐃᑲᑌᐠ ᑭᔭᐱᐨ ᐊᐊᐧᓯᒣ ᒋᑭ ᐸᑭᑎᓂᑲᑌᑭᐸᐣ 
ᑭᑭᓄᐊᒪᑫᐃᐧᐣ ᐅᐦᐅᐁᐧ ᐅᐣᒋ ᐊᐱ ᑲᐧᔭᐣᒋᒋᑲᑌᐠ ᒥᓇ ᐊᓂᒧᒋᑲᑌᑭᐣ ᐃᓂ ᑫᐊᐣᒋᐱᐃᑲᑌᑭᐣ ᐅᓇᒋᑫᐃᐧᓇᐣ.   

ᑫᑯᓀᐣ ᑫᐃᐧᐣᒋᑫᒪᑲᐠ ᐃᐦᐃᐁᐧ ᐅᓇᒋᑫᐃᐧᐣ ᑲᐱᒥ ᐊᓄᑲᑌᐠ? 

ᐊᓂᓯᓇᐯ ᑲᐃᓯ ᑭᑫᐣᑕᒪᐃᐧᓂᐨ ᒥᓇ ᑲᐱᓯ ᑭᑫᐣᑕᐣᐠ ᒥᐃᐁᐧ ᒪᔭᑦ ᑫᐸᑕᑭᐣ ᑲᐃᐧ ᐅᓇᒋᑲᑌᑭᐣ ᐅᓇᒋᑫᐃᐧᐣ 
ᑲᐱᒪᓄᑲᑌᐠ. ᐊᒥᑕᐢ ᐅᐦᐅᐁᐧ ᑲᐃᐧ ᐊᓂᓯ ᐱᒋᓂᐢᑲᓂᐊᐧᐠ ᑲᐃᐧ ᐅᓇᑐᔭᐠ ᐅᓇᒋᑫᐃᐧᐣ ᓂᑲᐣ ᑲᐊᑕᐁᐧᐣᓂᒪᒥᐣ 
ᐊᓂᓯᓇᐯ ᐃᐢᑯᓂᑲᓇᐣ ᒋᐃᐧᒋᐃᑯᔭᐠ ᒥᓇ ᒋᐸᑭᑎᓇᒧᐊᐧᐨ ᐅᑭᑫᐣᑕᒪᐃᐧᓂᐊᐧ ᒥᓇ ᑲᐃᓯ ᑲᓇᐊᐧᐸᐣᑕᒧᐊᐧᐨ. 
ᒪᐊᐧᐨ ᑭᒋᓀᐣᑕᑲᐧᐣ ᑫᑯᓀ ᑲᐸᑭᑎᓇᐣᐠ ᐅᑎᑭᑐᐃᐧᐣ ᒥᓇ ᑲᐊᓯᑕᑭᒥᐣᑕᐧ ᑲᐃᐧ ᐊᓄᑲᑌᐠ ᐁᑲᐧ ᒥᓇ ᓂᑕ 
ᒥᓀᐧᐣᑕᒥᐣ ᒋᐸᑭᑎᓇᒣᐠ ᑭᑎᑭᑐᐃᐧᓂᐊᐧ ᒥᓂᑯᐠ ᑫᐊᓂ ᐊᔭᐱᑕᓄᑲᑌᐠ ᐅᐦᐅᐁᐧ ᐃᓯᒋᑫᐃᐧᐣ. 

ᐊᓯᐨ ᑲᔦ, ᐊᐁᐧ ᐅᐣᑌᕑᐃᔪ ᐅᑭᒪᐃᐧᐣ ᒥᓇ ᐊᓂᓯᓇᐯᐠ ᐅᑕᔭᓇᐊᐧ ᐊᐊᐧᓯᒣ 15 ᐊᐦᑭ ᐁᐅᐣᒋ ᑭᑫᐣᑕᒧᐊᐧᐨ 
ᐃᐦᐃᐁᐧ ᑕᓯᑫᐃᐧᓂᐣᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ; ᒪᐊᐧᐨ ᑕᑭᒋ ᐃᐧᒋᐃᐁᐧᒪᑲᐣ 
ᑲᐱᒪᓄᑲᑌᐠ ᐅᓇᒋᑫᐃᐧᐣ. ᐃᓂ ᑕᐢ ᐊᓴ ᑲᑭ ᐸᑭᑕᓱᐊᑌᑭᐣ ᐅᓇᒋᑫᐃᐧᐣ ᐊᓴ ᑲᑭᑭᓯᒋᑲᑌᑭᐣ ᐃᐦᐃᐁᐧ ᑎᓄᑲᐣ, 
ᐊᐁᐧᓄᐠ ᑲᐊᓂᑲᑕᒧᐊᐧᐨ ᐅᑭ ᐸᑭᑎᓇᓇᐊᐧ ᑫᑯᓀᓂ ᑫᐊᐸᒋᑐᐊᐧᐨ ᒋᐅᐣᒋ ᑭᑭᓄᐊᒪᑫᒪᑲᑭᐣ ᑲᐃᓯ ᐸᑯᓭᐣᑕᑲᐧᐠ 
ᐅᐦᐅᐁᐧ ᐊᓂ ᐅᓯᓭᑭᐣ ᑲᐃᐧ ᐃᓯᒋᑲᓂᐊᐧᐠ ᒥᓇ ᑕᐢ ᒋᓇᓇᑲᑕᐁᐧᐣᑕᑲᐧᑭᐣ ᐃᓂ ᒪᐊᐧᐨ ᑲᑭᒋᓀᐣᑕᑲᐧᑭᐣ 
ᑫᑲᓇᐁᐧᐣᑕᑲᐧᑭᐣ. ᐃᓂᐣ ᑕᐢ ᑲᐅᓯᐱᐃᑲᑌᑭᐣ ᑫᐅᐣᒋ ᑭᑭᓄᐊᒪᑫᒪᑲᑭᐣ ᑲᐃᐧ ᐃᓯᒋᑲᓂᐊᐧᐠ ᐊᐱ ᒪᒋᓭ, ᑎᓄᑲᐣ 
ᑲᐅᓇᒋᑲᑌᐠ ᑫᑭᓯ ᓇᓯᑭᑲᑌᑭᐸᐣ ᐃᐦᐃᐁᐧ ᐊᐦᑭ ᑲᓇᓇᑲᑕᐁᐧᐣᑕᑲᐧᐠ ᓴᑯᐨ ᐃᑕᐢ ᒋᐅᐣᒋ ᓇᓇᑲᑕᐁᐧᐣᒋᑲᑌᑭᐣ 
ᐃᓂ ᑭᐁᐧᑎᓄᐣᐠ ᐊᐦᑭᐣ ᑲᔭᑭᐣ. 

ᐅᐦᐅᐁᐧ ᑲᐱᒪᓄᑲᑌᐠ ᐅᓇᒋᑫᐃᐧᐣ ᒪᐊᐧᐨ ᑕᐅᐣᒋ ᐃᐧᒋᒋᑫᒪᑲᐣ ᑫᑯᓀᐣ ᒪᔭᑦ ᐅᐅᐧᐁ ᐱᒥᓂᓴᐃᑫᐃᐧᐣ ᑫᑭ 
ᐃᐧᒋᐃᑯᐊᐧᐸᐣ ᑯᑕᑭᔭᐠ ᐅᓇᒋᑫᐃᐧᐣ ᑲᐊᓂᑲᑕᒧᐊᐧᐨ. 

ᐊᐦᐃ ᑕᐢ ᒪᔭᑦ ᑲᐃᓯ ᐸᑯᓭᐣᑕᑲᐧᐠ ᐃᐦᐃᐁᐧ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᐣ ᑲᐅᓇᒋᑲᑌᐠ ᐃᒪᓇᑫ ᐊᐧᓴ 
ᑭᐁᐧᑎᓄᐣᐠ ᐅᓇᑯᓂᑫᐃᐧᓂᐣᐠ ᒥᐅᐁᐧ ᑲᔦ ᑫᑕᑯ ᓇᓇᑲᑕᐁᐧᐣᑕᑲᐧᐠ ᑲᐅᓇᒋᑲᑌᐠ ᐅᐦᐅᐁᐧ ᒣᑲᐧᐨ ᑲᐱᒪᓄᑲᑌᐠ 
ᐅᓇᒋᑫᐃᐧᐣ. ᐊᒥᑕᐢ ᑫᐃᓯᒋᑲᓂᐧᐊᐧᐠ: 

1. ᑫᐃᐧᓂᐊᐧ ᒋᐸᑭᑎᓂᐣᑕᐧ ᒋᐃᐧᒋᑐᐊᐧᐨ ᐊᓂᓯᓇᐯᐠ ᐅᓇᒋᑫᐃᐧᓂᐣᐠ. 

2. ᐃᐦᐃᐁᐧ ᑫᑲᓇᐁᐧᐣᑕᑲᐧᑭᐣ ᐊᓂᓯᓇᐯ ᑲᑭᒋᓀᐣᑕᑭᐣ ᐃᒪᓇᑫ ᐊᐧᓴ ᑭᐁᐧᑎᓄᐣᐠ ᒥᓇ ᑲᑲᓇᐁᐧᐣᑕᑲᐧᑭᐣ 

ᐊᐦᑭ ᑲᐃᓯᓇᑲᐧᐠ ᐃᒪᓇᑫ ᐊᐧᓴ ᑭᐁᐧᑎᓄᐣᐠ ᒋᐊᓯᑎᓂᑲᑌᑭᐣ 225,000 ᑎᐸᐊᑲᐣ ᐃᐦᐃᒪ ᐊᐧᓴ 

ᑭᐁᐧᑎᓄᐣᐠ ᒋᒪᒪᐃᐧ ᐃᐧᑕᓄᑭᒪᑲᑭᐣ ᐃᐁᐧᓄᐣ ᑫᑲᓇᐁᐧᐣᑕᑲᐧᑭᓐ ᐊᐦᑭᐣ ᑲᑭᑭᓇᐊᐧᒋᐱᐃᑲᑌᑭᐣ 

ᐃᒪᓇᑫ ᑕᓯᑫᐃᐧᓂᐣᐠ ᑲᐅᐣᒋ ᐅᓇᒋᑲᑌᑭᐣ ᐊᐦᑭ ᑫᐃᓇᐸᑕᐠ ᐅᓇᒋᑫᐃᐧᓇᐣ. 

3. ᑲᑲᓇᐁᐧᐣᑕᑲᐧᑭᐣ ᐸᐸᑲᐣ ᑫᑯᓇᐣ ᑲᓂᑕᐃᐧᑭᑭᐣ ᐊᐦᑭᑲᐣᐠ, ᐊᐦᑭ ᑲᐃᓯᐢᑲᒪᑭᐣ ᒥᓇ ᑲᐃᓯ ᐊᓄᑭᒪᑲᑭᐣ, 

ᐊᓯᐨ ᑲᔦ ᑲᐅᑕᐱᓂᑲᑌᑭᐣ ᒥᓇ ᑲᓂᓯᐊᐧᓇᒋᒋᑲᑌᑭᐣ ᐱᒋᐳᐃᐧᓇᐣ ᐃᒪᓇᑫ ᐊᐧᓴ ᑭᐁᐧᑎᓄᐣᐠ. 

4. ᒋᐃᓇᑌᐠ ᐃᐦᐃᐁᐧ ᑫᐊᓂ ᐊᔭᒪᑲᐠ ᓱᓂᔭᐊᐧᓄᑭᒋᑫᐃᐧᐣ ᑫᐅᐣᒋ ᐃᐧᒋᐃᑯᐊᐧᐨ ᐊᓂᓯᓇᐯᐠ. 

ᐃᓂ ᒣᑲᐧᐨ ᑲᐊᐸᑕᑭᐣ ᐅᐣᑌᕑᐃᔪ ᐅᑐᓇᑯᓂᑫᐃᐧᓀᓴᐣ ᐃᒪᓇᑫ ᑲᔭᑭᐣ ᐸᐸᑲᐣ ᑫᑯᓇᐣ ᑲᓂᑕᐃᐧᑭᑭᐣ ᐊᐦᑭᑲᐣᐠ, 
ᑲᐊᓂᓯ ᐊᔭᐣᒋᐁᐧᐸᐠ, ᒥᓇ ᐊᐦᑭᑲᐣᐠ ᑲᐊᓄᐣᒋ ᐅᐣᑎᓂᑲᑌᑭᐣ ᐊᓄᑭᐃᐧᓇᐣ ᒋᐅᐣᒋ ᐃᐧᒋᐃᐁᐧᒪᑲᐠ ᑲᐅᓇᒋᑲᑌᐠ 
ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑲᐱᒪᓄᑲᑌᐠ ᐅᓇᒋᑫᐃᐧᐣ.   

4.0 ᓂᑲᐣ ᑫᐊᓂᓯ ᒪᒋᐢᑲᓂᐊᐧᐠ 

ᑫᐊᓂᓯᒋᑲᓂᐊᐧᐠ ᐃᐦᐃᐁᐧ ᑲᐃᐧ ᐅᓇᒋᑲᑌᐠ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ 
ᐅᓇᒋᑫᐃᐧᐣ: 

ᐅᐦᐅᐁᐧ ᐅᓇᒋᑫᐃᐧᐣ ᑲᐱᒪᓄᑲᑌᐠ ᒥᐅᐁᐧ ᒪᔭᑦ ᑲᐊᓄᑭᒪᑲᐠ ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ 
ᐅᓇᒋᑫᐃᐧᐣ ᑲᐱᒪᓄᑲᑌᐠ. MNR ᐸᑯᓭᓂᒧ ᒋᑭ ᒥᓄᐃᐧᑕᓄᑭᒪᐨ ᐊᓂᓯᓇᐯᐣ ᒥᓇ ᑕᐢ ᓇᓇᐣᑐᒧ ᒋᑭ 
ᐸᑭᑎᓇᒧᐊᐧᐸᐣ ᑲᐊᓯᑕᑭᒥᐣᑕᐧ ᑲᐃᐧ ᐃᓯᒋᑲᓂᐊᐧᐠ ᒥᑲ ᓴᑯᐨ ᐊᐊᐧᓀᓂᑯ ᒋᑭ ᑲᐢᑭᒋᑲᑌᐠ ᒋᐅᓇᒋᑲᑌᐠ 
ᐅᐦᐅᐁᐧ ᑭᒋ ᐅᓇᒋᑫᐃᐧᐣ. ᐊᓯᐨ ᑲᔦ ᐅᐦᐅᐁᐧ ᓂᐢᑕᑦ ᐃᐧᐣᑕᒪᑫᐃᐧ ᐅᓭᐱᐃᑲᐣ, ᑭᔭᐱᐨ ᐃᒪᓇᑫ ᑕᓂ 
ᐊᒋᑲᑌᐊᐧᐣ ᐃᐧᐣᑕᒪᑫᐃᐧᓇᐣ ᒪᒪᐣᑕᐊᐧᐱᑯᐣᐠ ᐊᐦᑭᐃᐧ ᑫᑯᓇᐣ ᑲᐃᓯ ᐱᐣᑎᑫᓯᓇᐃᑲᑌᑭᐣ ᒋᓇᓇᐣᑎᓂᑲᑌᑭᐣ 
ᐃᑭᑐᐃᐧᓇᐣ ᐅᐦᐅᐁᐧ ᐅᐣᒋ ᑲᐱᒪᓄᑲᑌᐠ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᐊᓂ ᐅᓯᐅᒪᑲᐠ. ᐅᐦᐅᐁᐧ 
ᐅᓯᐱᐃᑲᐣ ᐃᓇᒋᑲᑌ ᓂᐢᑕᑦ 1 ᑲᐊᓂ ᐊᐱᒋᐢᑲᒪᑲᐠ ᐊᓄᑭᐃᐧᐣ, ᒥᓇ ᑯᑕᑭᔭᐣ ᑫᐊᓂ ᐊᐱᑕᓄᑲᑌᑭᐣ ᐊᓂ 
ᐅᓯᐱᐃᑲᑌᐊᐧᐣ ᑕᐸᓯᐢ. 

ᑲᐊᐱᒋᐢᑲᒪᑲᐠ 1:  ᓂᐢᑕᑦ ᐃᐧᐣᑕᒪᑫᐃᐧᐣ ᐃᐦᐃᐁᐧ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑲᐱᒪᓄᑲᑌᐠ ᐅᓇᒋᑫᐃᐧᐣ 
(ᑕᑲᐧᑭᐠ 2013) 

- ᐃᐧᐣᒋᑫᒪᑲᐣ ᑫᑯᓀᓂᐊᐧᐠ ᐅᐦᐅᐁᐧ ᑲᐱᒪᓄᑲᑌᐠ ᑲᑕᓯᐣᒋᑲᑌᐠ ᒥᓇ ᐊᓀ ᑫᐃᓯ 

ᑭᑭᓄᐊᒪᑫᒪᑲᐠ/ᑫᐃᓯ ᐃᐧᒋᑲᐸᐃᐧᒋᑫᒪᑲᐠ ᐃᒪᓇᑫ ᐅᓇᒋᑫᐃᐧᓂᐣᐠ 

- ᐃᓇᐧᑌ “ᐁᔭᐣᑐᑫᒧᓇᓂᐊᐧᐠ ᑫᑭᐣ ᒋᐧᐃᒋᑕᐧᔭᐣ” ᐅᐦᐅᐁᐧ ᑲᐊᓄᑲᑌᐠ ᑭᒋ ᐅᓇᒋᑫᐃᐧᐣ 

- ᑲᑕᓯᐣᒋᑲᑌᑭᐣ ᒪᒪᐣᑕᐊᐧᐱᑯᐣᐠ ᐃᐁᐧᓄᐣ ᐊᐦᑭᐃᐧ ᑫᑯᓇᐣ ᑲᐃᓯ ᐱᐣᑎᑫᓯᓇᐃᑲᑌᑭᐣ (ER) 

ᑫᐃᓯ ᐸᑭᑎᓇᒪᐣ ᑭᑎᓀᐣᑕᒧᐃᐧᓇᐣ 

ᑲᐊᐱᒋᐢᑲᒪᑲᐠ 2:  ᐊᓂᒧᒋᑫᐃᐧ ᐯᐸᐣ (ᐱᐳᐣᐠ 2014 - ᓂᐱᐣᐠ 2014) 

- MNR ᐅᑲᑲᐧᔭᐣᒋᑐᐣ ᓂᐢᑕᑦ ᑫᐸᑭᑎᓇᐣᐠ ᐊᓂᒧᒋᑫᐃᐧ ᐯᐸᐣ ᒋᓇᓇᐣᑐᓂᑲᑌᑭᐣ ᐸᐸᑲᐣ 

ᑫᑯᓇᐣ ᑫᑭ ᑕᓯᐣᒋᑲᑌᑲᐧᐸᐣ ᑫᑭᓯ ᐊᓯᑎᓂᑲᑌᑭᐣ ᐅᒪᓇᑫ ᑭᒋ ᐅᓇᒋᑫᐃᐧᐣ ᑲᐱᒪᓄᑲᑌᐠ. 

- ᐊᓂᓯᓇᐯᐠ ᐅᑲ ᐸᑭᑎᓇᓇᐊᐧ ᑲᐃᓯ ᑭᑫᐣᑕᒪᐃᐧᓂᐊᐧᐠ ᒥᓇ ᑲᐃᔑ ᑲᓇᐊᐧᐸᐣᑕᒧᐊᐧᐨ 

ᐃᐦᐃᐁᐧ ᑲᐃᐧ ᐅᓇᒋᑲᑌᐠ ᓂᐢᑕᑦ ᑭᒋ ᐅᓇᒋᑫᐃᐧᐣ. 

- ᐊᓂᒧᒋᑫᐃᐧ ᐯᐸᐣ ᑕᐊᒋᑲᑌ ᒪᒪᐣᑕᐊᐧᐱᑯᐣᐠ ᐃᒪᓇᑫ ᐊᐦᑭᐃᐧ ᑫᑯᓇᐣ ᑲᐃᓯ 

ᐱᐣᑎᑫᐱᐃᑲᑌᑭᐣ ᑫᐃᓯ ᐸᑭᑎᓇᒧᐊᐧᐨ ᐅᑎᑭᑐᐃᐧᓂᐊᐧ ᒥᓇ ᐅᑎᓀᐣᑕᒧᐃᐧᓂᐊᐧ. 

- ᒥᓇᐊᐧ ᑕᓂ ᐸᑭᑎᓂᑲᑌ ᒋᐃᐧᒋᐃᐣᑕᐧ ᑲᐊᓯᑕᑭᒥᐣᑕᐧ ᑲᐃᐧ ᐃᓯᒋᑲᓂᐊᐧᐠ. 
 

ᑲᐊᐱᒋᐢᑲᒪᑲᐠ 3:  ᓂᐢᑕᑦ ᑭᒋ ᐅᓇᒋᑫᐃᐧᐣ (ᑕᑲᐧᑭᐣᐠ 2014) 

- ᓂᐢᑕᑦ ᑭᒋ ᐅᓇᒋᑫᐃᐧᐣ ᒥᐦᐃᒪ ᑫᐃᓯ ᐊᒋᑲᑌᐠ ᒪᒪᐣᑕᐊᐧᐱᑯᐣᐠ ER ᑭᐢᐱᐣ ᐊᐃᐧᔭ 

ᐃᐧᐸᑭᑎᓇᐣᐠ ᐅᑎᑭᑐᐃᐧᐣ 

-  

- MNR ᐅᑲᐱᒥ ᐃᐧᑕᓄᑭᒪᐣ ᐊᓂᓯᓇᐯᐣ ᒥᓇ ᒋᓇᓇᐣᑕᐊᐧᐸᑕᐣᐠ ᐊᓀ ᐃᓇᐊᐧ 

ᐁᓀᐣᑕᒧᐊᐧᑫᐧᐣ ᑲᐊᓯᑕᑭᒥᐣᑕᐧ ᐅᐦᐅᐁᐧ ᑲᐃᐧ ᐃᓯᒋᑲᓂᐊᐧᐠ 

ᑲᐊᐱᒋᐢᑲᒪᑲᐠ 4:  ᑲᑭᓯᒋᑲᑌᐠ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑭᒋ  ᐅᓇᒋᑫᐃᐧᐣ ᑲᐱᒪᓄᑲᑌᐠ (ᐱᐳᐣᐠ 
2014/15) 

- MNR ᐅᑲ ᐸᑭᑎᓇᐣ ᒪᒪᐣᑕᐊᐧᐱᑯᐣᐠ ER ᐃᐦᐃᐁᐧ ᑲᑭᓯᒋᑲᑌᐠ ᑭᒋ ᐅᓇᒋᑫᐃᐧᐣ ᒥᓇ 

ᒋᐸᑭᑎᓇᐣᐠ ᐱᑯ ᐊᐊᐧᓀᐣ ᒋᐊᐧᐸᑕᐣᐠ ᐃᒪᓇᑫ ᒪᒪᐣᑕᐊᐧᐱᑯᐣᐠ  

- ᐅᐦᐅᐁᐧ ᑭᒋ ᐅᓇᒋᑫᐃᐧᐣ ᑕᐊᓯᑕᑌ ᐊᓀ ᒥᓂᑯᐠ ᑫᐱᒥᒋᑲᑌᐠ ᓂᑲᐣ ᑫᐅᐣᒋ ᓇᓇᑲᒋᑐᐊᐧᐨ 

 

ᐊᓀ ᑫᓯᒋᑫᔭᐣ ᑫᑭᐣ ᐃᐧᐃᐧᒋᑕᐧᔭᐣ 

 ᑭᐢᐱᐣ ᐸᑯᓭᐣᑕᒪᐣ ᒋᐊᓯᑕᓯᓇᐅᑯᔭᐣ ᒋᐱᒋᓂᓴᐊᒪᑯᔭᐣ ᒪᓯᓇᐃᑲᓀᓯᐣᐠ ᒋᒥᓂᑯᔭᐣ 

ᐃᐧᐣᑕᒪᑫᐃᐧᐣ ᑫᐊᓂ ᐊᐱᑕᓄᑲᑌᐠ ᐊᐧᓴ ᑭᐁᐧᑎᓄᐣᐠ ᐊᐦᑭ ᑫᐃᓇᐸᑕᐠ ᑭᒋ ᐅᓇᒋᑫᐃᐧᐣ, 

ᐱᒪᓯᑲᐃᑫᐣ ᐃᒪᓇᑫ ᒪᒪᐣᑕᐊᐧᐱᑯᐣᐠ:  farnorthstrategy@ontario.ca. 

 ᑭᐢᐱᐣ ᑕᐢ ᐸᑯᓭᐣᑕᒪᐣ ᒋᑭ ᓇᑭᐢᑲᐊᐧᑎᐸᐣ ᐊᐃᐧᔭ ᐅᐦᐅᐁᐧ ᐁᐃᐧ ᑕᓯᐣᑕᒪᐣ ᑭᒋ ᐅᓇᒋᑫᐃᐧᐣ, 

ᐊᒥᐅᒪ ᐃᓇᓯᑐᐣ ᑭᑲᑫᐧᑌᐃᐧᐣ:  farnorthstrategy@ontario.ca 

 ᐃᒪ ᑕᐢᐃᐧᐣ ᑫᐃᓯ ᐸᑭᑎᓇᒪᐣ ᑭᑎᑭᑐᐃᐧᓇᐣ ᐊᐦᑭᐃᐧ ᑫᑯᓇᐣ ᑲᐃᓯ ᐱᐣᑎᑫᓯᓇᐃᑲᑌᑭᐣ 

ᒪᒪᐣᑕᐊᐧᐱᑯᐣᐠ. 

ᑲᐱᑭᐁᐧᐸᒪᑲᑭᐣ ᐃᑭᑐᐃᐧᓇᐣ 

Far North Branch 
77 Grenville St., 5th Floor 
Toronto, ON 
M5S 1B3 
farnorthstrategy@ontario.ca 

ᑲᒧᐦᒋ ᐅᓯᐱᐃᑲᑌᑭᐣ ᐊᒥᐅᒪ ᑫᐃᓯ ᐸᑭᑎᓇᒪᐣ ᐊᐦᑭᐃᐧ ᑫᑯᓇᐣ ᑲᐃᓯ ᐱᐣᑎᑫᐱᐃᑲᑌᑭᐣ ᒪᒪᐣᑕᐊᐧᐱᑯᐣᐠ: 
www.ebr.gov.on.ca 

ᐅᐁᐧᓄᐣ ᑲᔦ ᑫᐃᓇᓇᑲᒋᑐᔭᐣ ᒪᒪᐣᑕᐊᐧᐱᑯᐣᐠ 
ᐃᓇᐱᐣ www.ontario.ca/farnorth ᐊᐧᓯᒣ ᑫᑯᐣ ᐃᐧᑭᑫᐣᑕᒪᐣ ᐃᐦᐃᐁᐧ ᐅᐣᒋ ᐊᐧᓴ ᑭᐁᐧᑎᓄᐣᐠ ᐊᐦᑭ 
ᑫᐃᓇᐸᑕᐠ ᐅᓇᒋᑫᐃᐧᐣ ᑲᐱᒪᓄᑲᑌᐠ. 

